
         ՊԱՇՏՊԱՆՈՒԹՅԱՆ ԿՈՄԻՏԵ   
ՀԱՅԱՍՏԱՆՈՒՄ ԽՈՍՔԻ ԱԶԱՏՈՒԹՅԱՆ ՎԻՃԱԿԻ ԵՎ ԼՐԱԳՐՈՂՆԵՐԻ 

ՈՒ ԶԼՄ-ՆԵՐԻ ԻՐԱՎՈՒՆՔՆԵՐԻ ԽԱԽՏՈՒՄՆԵՐԻ ՄԱՍԻՆ

Խոսքի ազատության պաշտպանության կոմիտեի 2018թ. երրորդ եռամսյակային զեկույց (հուլիս-սեպտեմբեր)

Խոսքի ազատության պաշտպանության կոմիտեն պարբերաբար հանրությանն է ներկայացնում իր զեկույցները՝ հայաստանյան լրատվամիջոցների եւ դրանց աշխատակիցների գործունեության միջավայրի ու խնդիրների, խոսքի ազատության վիճակի, ԶԼՄ-ների եւ լրագրողների իրավունքների խախտումների մասին։ Սույն զեկույցում արտացոլված են 2018 թվականի երրորդ եռամսյակի տվյալները:

Զեկույցում տեղ գտած փաստերի հավաքագրման աղբյուրները. 

- ԽԱՊԿ-ի «թեժ գծով» ստացված ահազանգեր,

- ԽԱՊԿ-ի փորձագետների հանդիպումներն ու զրույցները ԶԼՄ-ների աշխատակիցների հետ,

- պետական մարմիններին ուղարկված պաշտոնական հարցումների պատասխաններ,

- ԶԼՄ-ների ներգրավվածությամբ դատական գործերի նյութեր,

- գործընկեր լրագրողական կազմակերպությունների տարածած նյութեր,

- ԶԼՄ-ների հրապարակումներ։     

ՀԱՄԱՌՈՏ ԱՄՓՈՓՈՒՄ

2018-ի երրորդ եռամսյակը Երևանի ավագանու արտահերթ ընտրությունները ներառող ժամանակահատված էր։ Դրանք պայմանավորված էին Հայաստանում թավշյա հեղափոխության հետ կապված քաղաքական զարգացումներով։ Այս ընտրությունները շահեկանորեն տարբերվեցին բոլոր նախորդներից ոչ միայն ընտրախախտումներին հաջող հակազդելու, այլև լրագրողների ու լրատվամիջոցների անկաշկանդ գործելու առումով։ Այդուհանդերձ, բուն քվեարկության օրը՝ սեպտեմբերի 23-ին, արձանագրվել է ԶԼՄ-ների ներկայացուցիչների նկատմամբ 1 բռնության և 1 ճնշում գործադրելու փաստ։ Համեմատության համար՝ 2017թ. մայիսի 14-ին կայացած Երևանի ավագանու ընտրությունների օրը տեղի էր ունեցել 2 ֆիզիկական բռնության և 5 մասնագիտական գործունեության խոչընդոտման դեպք։
Առհասարակ երրորդ եռամսյակում, ի տարբերություն երկրորդի, երբ ընթանում էր թավշյա հեղափոխությունը, նկատելիորեն նվազել է լրագրողների և լրատվամիջոցների իրավունքների խախտումների ընդհանուր թիվը՝ 54-ից հասնելով 37-ի։ Մասնավորապես, կտրուկ պակասել են ֆիզիկական բռնությունները՝ գրանցվել է 2 դեպք (նախորդ եռամսյակում՝ 19), ինչպես նաև տարատեսակ ճնշումները՝ 13 դեպք (երկրորդ եռամսյակում՝ 23)։ Իսկ տեղեկություններ ստանալու և տարածելու իրավունքի խախտումներն ավելացել են. արձանագրվել է 22 դեպք (նախորդ եռամսյակում՝ 12)։ 
Հետհեղափոխական ժամանակաշրջանում և հատկապես Երևանի ավագանու արտահերթ ընտրությունների քարոզարշավի ընթացքում առավել ցայտուն երևաց հայաստանյան լրատվամիջոցների՝  ըստ քաղաքական և ֆինանսական ճամբարների բաժանված լինելը։ Անհանդուրժողական մթնոլորտը տեղափոխվեց նաև սոցիալական ցանցեր, որտեղ տարբեր քաղաքական խմբերի ներկայացուցիչների թիրախ էին դառնում նաև լրատվամիջոցները։ Այս խնդիրն արժանացավ տարբեր քաղաքական ուժերի ուշադրությանը։

Դիտարկվող ժամանակաշրջանում ԶԼՄ ներկայացուցիչների անհանգստություններից մեկը վերաբերում էր պետական մարմինների հասարակայնության հետ կապերի վարչությունների աշխատանքին։ 
Թեև վարչապետն ու կառավարության մյուս անդամներն օնլայն ռեժիմով շփվում են հասարակության հետ, այդուհանդերձ, դա չի կարող ամբողջովին փոխարինել վերոնշյալ վարչությունների գործունեությունը։ Միևնույն ժամանակ, լրագրողների համար չլուծված մնաց կառավարության անդամների հետ շփման խնդիրը։

Այս առումով ԽԱՊԿ-ը կարևորում է «Կառավարության կառուցվածքի եւ գործունեության մասին» օրենքում փոփոխությունների և լրացումների իրականացումը։ ԶԼՄ-ների համար տեղեկատվության մատչելիության, ինչպես նաև լրագրողների գործունեության տեսակետից խնդրահարույց են մնում «Երևան քաղաքում տեղական ինքնակառավարման մասին», «Գնումների մասին», «Անձնական տվյալների պաշտպանության մասին» օրենքները, որոնք նույնպես վերանայման կարիք ունեն։

Հուլիս-սեպտեմբեր  ամիսներին ԽԱՊԿ-ը շարունակել է դիտարկել լրագրողների եւ օպերատորների նկատմամբ լայնածավալ բռնություններով եւ մասնագիտական գործունեության խոչընդոտումներով զուգորդված՝ 2015թ. հունիսի 23-ին Երեւանի Բաղրամյան պողոտայում (#ElectricYerevan) եւ 2016թ. հուլիսի երկրորդ կեսին մայրաքաղաքի Խորենացի փողոցում և Սարի թաղում տեղի ունեցած իրադարձություններին վերաբերող քրեական գործերը։ Եթե դրանցից առաջինում տուժող լրագրողներից Հակոբ Կարապետյանը վերջապես՝ 3 տարի անց, հրավիրվել է առերեսման, ապա երկրորդի նախաքննությունը, որով տուժող են ճանաչվել 20-ից ավելի ԶԼՄ աշխատակիցներ, կասեցվել է, ինչը հարուցել է լրագրողական հանրության վրդովմունքը։ ԽԱՊԿ-ը մտադիր է բողոքարկել այդ որոշումը։
Երրորդ եռամսյակում 2 նոր դատական հայց է ներկայացվել ընդդեմ լրագրողի և ԶԼՄ-ի։ Ընդ որում՝ երկու դեպքում հայցվորը «News.am» լրատվական կայքի հիմնադիր «Նյուզ ԷՅ ԷՄ» ՍՊԸ-ն է, որը պահանջել է պատասխանատվության ենթարկել մի դեպքում՝ «Սկիզբ մեդիա կենտրոն» ՍՊ ընկերությանը պատկանող «1in.am»-ի թղթակից Սոնա Հարությունյանին, մյուսում՝ «Հայկական ժամանակ» օրաթերթի հիմնադիր «Դարեսկիզբ» ՍՊԸ-ին՝ ՀՀ Քաղաքացիական օրենսգրքի 1087.1 հոդվածի հիմքով՝ վիրավորանքի և զրպարտության համար։ 
ԼՐԱՏՎԱՄԻՋՈՑՆԵՐԻ ԳՈՐԾՈՒՆԵՈՒԹՅԱՆ ՄԻՋԱՎԱՅՐԸ
2018 թ. երրորդ եռամսյակի կարևորագույն քաղաքական իրադարձությունը Երևանի ավագանու ընտրություններն էին, որոնք պայմանավորված էին թավշյա հեղափոխության զարգացումներով։ Այդ ընտրություններն ընդհանուր առմամբ որակապես տարբերվեցին բոլոր նախորդներից նաև լրագրողների և լրատվամիջոցների անկաշկանդ գործելու առումով։ Այսուամենայնիվ, գրանցվել է ԶԼՄ ներկայացուցիչների իրավունքների խախտումների 2 դեպք, որոնց վերաբերյալ, ըստ իրավապահ մարմինների հաղորդագրությունների, նյութեր են նախապատրաստվում։
Ընտրություններին նախորդող լռության օրը՝ սեպտեմբերի 22-ին, մտահոգության առիթ դարձավ «Մեդիա կենտրոն»-ում տեղի ունեցած միջադեպը. երբ «Անկախ դիտորդ» դաշինքը ներկայացնում էր իր մոնիտորինգի նախնական արդյունքները, «Բարգավաճ Հայաստան» կուսակցության ներկայացուցիչները փորձեցին խոչընդոտել այդ գործընթացը
։ Մի կողմից, դիտորդական առաքելություն իրականացնողները, հրապարակելով իրենց տվյալներն ընտրությունների նախօրեին, ԽԱՊԿ-ի գնահատմամբ, խախտեցին լռության օրվա պահանջը, քանի որ դա կարող էր ազդել ընտրողների կողմնորոշման վրա, մյուս կողմից՝ անընդունելի էր ԲՀԿ պատգամավոր Վահե Էնֆիաջյանի ու նրա համակիրների ագրեսիվ պահվածքը, երբ նրանք սրահից վրա հասան և լեզվակռվի մեջ մտան բանախոսների հետ։
Նախընտրական շրջանում լարվածությունը մեծ էր հատկապես սոցիալական ցանցերում։ «Իրազեկ քաղաքացիների միավորում» ՀԿ-ն փաստեր է ներկայացրել այդ մասին՝ «տեղեկատվական հարձակման» դեպքեր են արձանագրվել բոլոր ուժերի նկատմամբ
 ։ 

Հետհեղափոխական շրջանում ԶԼՄ-ների համար նոր «խաղի կանոններ» են ի հայտ եկել, լրատվական դաշտը փորձում է հաղթահարել առաջացած խնդիրները։ Դրանցից մեկը կապված է պետական մարմինների ու լրագրողների աշխատանքային փոխհարաբերությունների հետ։ Այս առնչությամբ Խոսքի ազատության պաշտպանության կոմիտեն ուսումնասիրություն իրականացրեց՝ փորձելով պարզել, թե ինչպես են ԶԼՄ-ները վերաբերվում նոր կառավարության որդեգրած «օնլայն ժողովրդավարությանը»
։ Արդյո՞ք լրագրողներին բավարարում են պաշտոնյաների ֆեյսբուքյան գրառումներն ու օնլայն շփումները հանրության հետ։ Պարզվում է՝ ոչ այնքան։ Լրագրողներին անհրաժեշտ են ուղիղ շփումներ՝ հետադարձ կապի հնարավորությամբ։ ԽԱՊԿ-ի հարցմանը մասնակցած 27 լրագրողից 11-ը գերադասում է նախ տեղեկատվություն ստանալ անձնական շփման, 11-ը՝ բրիֆինգների, ասուլիսների միջոցով, ֆեյսբուքյան գրառումներն ու ուղիղ եթերները միայն 2 դեպքում են համարվել առաջնային, ևս 2 դեպքում նախապատվությունը տրվել է պաշտոնական հարցումներին։ Թերևս սրա պատճառն այն է, որ լրագրողները, որպես կանոն, արագ պատասխաններ են ակնկալում՝ հրապարակման օպերատիվությունն ապահովելու համար։
Թեմայի շուրջ հրապարակմամբ հանդես եկավ նաև «Aravot.am»-ը ՝ կարծիք հայտնելով, որ որոշ պետական մարմինների մամուլի ծառայությունները զուր վատնում են հարկատուների փողերը
։ Լրատվամիջոցի դժգոհությունն է առաջացրել այն փաստը, որ որևէ իրադարձության վերաբերյալ մամուլի հաղորդագրություն չի ուղարկվում, փոխարենը ֆեյսբուքում գրառումներ են կատարվում:
Արդյո՞ք լրագրողը պետք է սոցցանցերը դիտարկի որպես տեղեկատվության հիմնական աղբյուր՝ այս կամ այն պաշտոնական իրադարձության մասին իմանալու համար։ Մտահոգություններն այնքան սրվեցին, որ հուլիսի 17-ին մի շարք լրատվամիջոցների ղեկավարներ հանդես եկան հայտարարությամբ՝ անհանգստություն հայտնելով լրատվամիջոցների գործունեության հետ կապված, իրենց գնահատմամբ, բացասական միտումների շուրջ. «Նոր իշխանությունների ներկայացուցիչներն ասուլիսային և այլ միջոցառումների, ինչպես նաև կատարված աշխատանքի մասին գերադասում են ծանուցել ֆեյսբուքյան էջերի, գրառումների միջոցով։ Ավելին, որոշ լրատվամիջոցներ արտոնյալ պայմաններում են աշխատում՝ առաջնահերթ հնարավորություն ունենալով ուղիղ կապի միջոցով տեղեկանալու այս կամ այն իրադարձության մասին»։ Հայտարարության հեղինակներն անդրադարձան նաև նոր իշխանությունների ընդդիմախոսների կարծիքների դեմ ձևավորվող անհանդուրժողականության մթնոլորտին, ինչպես նաև կեղծ (ֆեյք) օգտատերերի հարձակումներին
։ Թեմային ավելի ուշ անդրադարձավ նաև ԱԺ փոխնախագահ Արփինե Հովհաննիսյանը՝ անհրաժեշտ համարելով նախ՝ շահագրգիռ կողմերի հետ սկսել քննարկումներ կեղծ լուրերի կամ այսպես կոչված «fake news»-ի խնդրի լուծման համար, ինչի շուրջ արդեն օրենսդրական նախաձեռնություններ են ներկայացվում տարբեր եվրոպական երկրներում՝ Ֆրանսիա, Իսպանիա եւ այլն՝ ելնելով տեղեկատվություն ստանալու, տարածելու իրավունքի կարևորությունից
։ ԱԺ փոխխոսնակն անհրաժեշտ է համարում նաև վիրավորանք եւ զրպարտություն պարունակող գրառումների եւ մեկնաբանությունների (այդ թվում` կեղծ օգտատերերի կողմից) հեռացման, ինչպես նաև դրանց համար պատասխանատվության խնդրի շուրջ մասնագիտական քննարկումները։
Առհասարակ դիտարվող ժամանակաշրջանում նախկին իշխանությունների ներկայացուցիչները, հատկապես ՀՀԿ-ականներ Արփինե Հովհաննիսյանն ու Արմեն Աշոտյանը, հաճախակի էին մտահոգություն արտահայտում խոսքի ազատության խնդիրների վերաբերյալ։ ԽԱՊԿ-ի գնահատմամբ՝ դա ավելի շատ քաղաքական բնույթ ուներ և պայմանավորված էր նոր իշխանություններին քննադատելու ձգտումով, քան սրտացավությամբ խոսքի ազատության նկատմամբ։ Որոշ դեպքերում այդ ձգտումը նույնիսկ զավեշտի էր վերածվում։ Այսպես, օգոստոսի 17-ին Երևանի Հանրապետության հրապարակում Նիկոլ Փաշինյանի ելույթում հնչած խորհուրդը «խոսելուց առաջ մտածել» մեկ օր հետո արժանացավ Արփինե Հովհաննիսյանի հետևյալ արձագանքին. «… խոսքի ազատության սկզբունքի ողջ «պերճանքն ու թշվառությունն» այն է, որ անձն ինքն է որոշում՝ մտածի, հետո՝ խոսի, խոսի, հետո՝ մտածի, թե առհասարակ չմտածի»
։ Արդարադատության նախկին նախարար, խորհրդարանի փոխնախագահ Արփինե Հովհաննիսյանի պատկերացումները խոսքի ազատության մասին առնվազն տարակուսանք են առաջացնում։ Ընդ որում՝ մեկ օր անց հետևեց նաև ԱԺ նախագահ Արա Բաբլոյանի ելույթը։ Նա էլ «խոսելուց առաջ մտածելու»՝ վարչապետի հորդորի վերաբերյալ ասաց, որ «դա ուղղակի ոտնձգություն է այլակարծության նկատմամբ»
։ Անդրադառնալով այս քննադատություններին՝ Նիկոլ Փաշինյանը նշեց, որ «ՀՀ-ում մարդ կա՝ մի շաբաթում 3 հեռուստաընկերություն է առնում, հետո ասում է՝ իմ խոսքի ազատության իրավունքները սահմանափակվում են»
: Վարչապետն ակնհայտորեն նկատի ուներ ՀՀ երկրորդ նախագահ Ռոբերտ Քոչարյանին։

Նախկին իշխանությունների ներկայացուցիչների դժգոհության առիթ են դարձել նույնիսկ իրենց իսկ ընդունած օրենքներին համապատասխան տեղի ունեցող գործընթացները։ Այսպես, ԱԺ արտաքին հարաբերությունների հանձնաժողովի նախագահ Արմեն Աշոտյանին մտահոգել է կառավարության աշխատակազմի ղեկավարի շրջաբերականը կառավարության անդամներին, ինչը օգոստոսի 19-ին հրապարակել է հենց Աշոտյանը։ Փաստաթղթով պետական պաշտոնյաներին խնդրվում էր ԶԼՄ-ների հետ առնչվելիս խստագույնս պահպանել որոշակի կանոններ, մասնավորապես՝ արտահայտվող կարծիքները պետք է համընկնեն ՀՀ կառավարության պաշտոնական դիրքորոշման հետ, չհակասեն կառավարության ծրագրին և ռազմավարական ուղղություններին։ Բացի այդ, ԶԼՄ-ների բանավոր հարցումներին կառավարությանը ենթակա մարմինների աշխատակիցները, բացառությամբ գերատեսչության ղեկավարի, մամուլի քարտուղարի և խորհրդականների, կարող են պատասխանել գերատեսչության ղեկավարի կամ նրա կողմից լիազորված անձի հետ համաձայնեցնելուց հետո և այլն
։ Ըստ Արմեն Աշոտյանի՝ սա սահմանափակում է տեղեկատվության և խոսքի ազատությունները, մամուլի օպերատիվությունը, ինչպես նաև պետական մարմինների աշխատակիցների ազատ արտահայտվելու իրավունքը։
Մինչդեռ, այսօրվա կառավարության շրջաբերականի իրավական հիմքը հենց ՀՀԿ-ի իշխանության օրոք ընդունած՝ «Կառավարության կառուցվածքի և գործունեության մասին» աղմկահարույց օրենքն է, որով, ի թիվս այլ արգելքների, սահմանվում է. «Կառավարության անդամը, ինչպես նաեւ Կառավարության նիստին ներկա այլ անձն իրավունք չունի առանց վարչապետի թույլտվության տեղեկատվություն հրապարակելու Կառավարությունում քննարկված որեւէ հարցի քննարկման ընթացքի մասին»:
Դեռ անցյալ տարվա վերջին եւ այս տարվա սկզբին ԽԱՊԿ-ը նշում էր, որ «Կառավարության կառուցվածքի եւ գործունեության մասին» օրենքն ունի դրույթներ, որոնք սահմանափակում են տեղեկատվության ազատությունն ու խոսքի ազատությունը, սակայն այն ժամանակ քաղաքական իշխանությունն ուղղակի արհամարհում էր հնչեցրած մտահոգությունը: Հետեւաբար, առաջացած աղմուկը շատ առումներով տարօրինակ է, որովհետեւ մեծ հաշվով այն շրջաբերականը, որը հրապարակվել է, տեղավորվում է այդ տխրահռչակ օրենքի շրջանակներում։
Այս նույն օրենքի բացասական հետևանքը լրագրողներն զգացել էին ավելի վաղ՝ օգոստոսի 9-ին, կառավարության հերթական նիստի օրը, երբ ԶԼՄ-ների ներկայացուցիչներին անսպասելիորեն չթույլատրվեց բարձրանալ նիստերի դահլիճ։ Վարչապետի մամուլի խոսնակ Արման Եղոյանն արգելքի որոշումը պարզաբանեց հետևյալ կերպ. «Անվտանգության ռեժիմը խախտվում է։ Դժվար է վերահսկել՝ ով ուր է գնում շենքում»
։ Այս առնչությամբ ԽԱՊԿ-ը հիշեցրեց, որ նույն «Կառավարության կառուցվածքի եւ գործունեության մասին» օրենքը, որը խորհրդարանն ընդունեց նախորդ իշխանությունների օրոք՝ մարտի 23-ին, նախատեսում է, որ կառավարության նիստերը դռփակ են
։ Եվ միայն Նիկոլ Փաշինյանի բարի կամքի արդյունքում է, որ նիստերը հիմնականում անցկացվում են դռնբաց. վարչապետը տվյալ դեպքում օգտագործում է նույն օրենքում առկա փոքր «սողանցքը»։
Խոսքի ազատության պաշտպանության կոմիտեն բազմիցս է բարձրացրել այս խնդիրները ու գործընկեր կազմակերպությունների հետ հանդես եկել հայտարարություններով։ Լրագրողական շրջանակներում մտավախություն կա, որ հետագայում նիստերը նորից կարող են դռնփակ դառնալ, ինչպես նախորդ իշխանությունների օրոք։ Հետևաբար՝ անհրաժեշտ է, որ գործադիր իշխանության բարձրագույն մարմնի նիստերի՝ ԶԼՄ-ների համար բաց լինելը ամրագրվի՝ վերոնշյալ օրենքում փոփոխություններ կատարելով։ 
Դիտարկվող ժամանակահատվածում մտահոգության տեղիք տվեց ևս մի պաշտոնական փաստաթուղթ։ Սեպտեմբերի 27-ին ՀՀ արդարադատության նախարարության Անձնական տվյալների պաշտպանության գործակալությունը տարածեց «Անձնական տվյալների պաշտպանության իրավունքը հանրային միջոցառումների ընթացքում» անվանումով ուղեցույց։ Հարգելով անձնական տվյալների պաշտպանության իրավունքը, այնուամենայնիվ, ԽԱՊԿ-ը համոզմունք է հայտնում, որ այն չպետք է հակադրվի մեկ այլ հիմնարար իրավունքի՝ խոսքի ազատությանը։ Այս տեսանկյունից վերոհիշյալ փաստաթուղթն ունի մի շարք վիճահարույց դրույթներ, որոնք կարող են որակվել որպես ԶԼՄ-ների և լրագրողների գործունեության անհիմն սահմանափակումներ։ Մասնավորապես, համաձայնելով գործակալության այն պնդման հետ, որ սեմինարներին և կոնֆերանսներին տեսա-լուսանկարահանումները պետք է փոխհամաձայնեցված լինեն մասնակիցների հետ, այդուհանդերձ, ըստ ԽԱՊԿ-ի, կոնսենսուսի բացակայության պարագայում նկարահանվել չցանկացողները չպետք է խոչընդոտ դառնան միջոցառման անցկացման ու դրա լուսաբանման համար։ Ի վերջո, սեմինարները, կոնֆերանսներն ու այլ նմանատիպ միջոցառումները հանրային բնույթ ունեն, և դրանց մասնակիցները պետք է պատրաստ լինեն ազատ շփումների, այդ թվում՝ հանդուրժեն  ԶԼՄ-ների ներկայությունն ու գործունեությունը, կամ պարզապես ձեռնպահ մնան մասնակցությունից։
Այս տեսանկյունից ԽԱՊԿ-ը մեկ անգամ ևս իր մտահոգությունն է հայտնում 2016 թվականի դեկտեմբերի 16-ին «Անձնական տվյալների պաշտպանության մասին» ՀՀ օրենքում կատարված փոփոխությունների առնչությամբ։ Ըստ այդմ՝ ուժը կորցրած է ճանաչվել այդ օրենքի 1-ին հոդվածի 3-րդ մասը, համաձայն որի՝ անձնական տվյալներ մշակելը չէր ենթարկվում սահմանափակումների, եթե դա իրականացվում էր բացառապես լրագրության, գրական եւ գեղարվեստական նպատակներով։ 2017թ. հունվարի 9-ից, երբ փոփոխություններն ուժի մեջ մտան, այդ բացառությունն այլևս չի գործում։  ԽԱՊԿ-ն ու գործընկեր կազմակերպությունները բազմիցս նշել են, որ վերոհիշյալ սահմանափակումները չպետք է տարածվեն ԶԼՄ-ների եւ դրանց աշխատակիցների վրա, հետևաբար նրանց համար բացառությունն անհրաժեշտ է վերականգնել։
Ս. թ. երրորդ եռամսյակում լրատվական դաշտի վրա նկատելի ազդեցություն ունեցավ (այդ թվում նաև ոլորտում սեփականության վերաբաշխման առումով) ՀՀ երկրորդ նախագահ Ռոբերտ Քոչարյանի վերադարձը քաղաքականություն։ Երբ ՀՀ վերաքննիչ դատարանն օգոստոսի 13-ին փոխեց կիրառված խափանման միջոցը և ազատ արձակեց Քոչարյանին, իսկ մյուս օրը նա որոշեց ասուլիս տալ, ակտիվիստները թույլ չտվեցին ու տապալեցին այն։ Տեղի ունեցածի առնչությամբ լրատվամիջոցների և լրագրողների կարծիքները կիսվում էին՝ հաճախ քաղաքական անթաքույց կողմնորոշումների պատճառով։ Մի մասը բողոքում էր՝ պնդելով, որ խախտվել է տեղեկատվություն ստանալու իրենց իրավունքը։ Մյուսը կարծում էր, որ լրագրողների գործն է լուսաբանել այն, ինչ տեղի է ունենում, և նրանք անկաշկանդ կատարել են իրենց աշխատանքը։ ԽԱՊԿ-ը կարծում է, որ տվյալ պարագայում որեւէ մեկը լրագրողի բուն գործունեությունը չի խոչընդոտել. ԶԼՄ-ների ներկայացուցիչները տեսան և արձանագրեցին այն, ինչ տեղի ունեցավ, իսկ կատարվածը բավականին սենսացիոն երեւույթ էր, որը, միգուցե, ավելի քիչ հետաքրքրություն չէր ներկայացնում, քան կարող էր լինել Ռոբերտ Քոչարյանի ասելիքը, եւ այս ամենը ազատորեն լուսաբանվեց։ Միևնույն ժամանակ, ԽԱՊԿ-ի գնահատմամբ, ասուլիսի տապալմամբ խախտվել է երկրորդ նախագահի արտահայտման ազատությունը։

Ռոբերտ Քոչարյանի՝ ԶԼՄ-ներին առնչվող հայտարարությունները հաճախ տարակուսանք էին առաջացնում լրագրողական միջավայրում, քանզի դրանցում փորձեր են նկատվում լրատվամիջոցներին ներքաշելու քաղաքական պայքարի մեջ։ Այսպես, օգոստոսի 16-ին «Երկիր Մեդիա» հեռուստաընկերությանը տված հարցազրույցում նա կոչ արեց լրագրողներին դիմել Հատուկ քննչական ծառայություն՝ իր գործով տեղեկություններ ստանալու ու հրապարակելու համար։ Այս կոչն ակնհայտ սադրիչ բնույթ ուներ։ Փաստորեն, երկրի երկրորդ նախագահն իր քաղաքական նկատառումներից ելնելով՝ դրդում էր լրատվամիջոցներին խախտել օրենքը և  նախաքննական գաղտնիք հայթայթել ու հրապարակել։ Հատկանշական է, որ որևէ ԶԼՄ չգնաց այդ քայլին։

Առհասարակ Ռոբերտ Քոչարյանի գործոնը և հասարակության մեջ համառորեն շրջանառվող լուրերն առ այն, որ երկրորդ նախագահը մտադիր է լրատվամիջոցներ ձեռք բերել, էլ ավելի սրեցին իրավիճակը մեդիա դաշտում և սոցիալական ցանցերում։ Նույնիսկ լրագրողներից առաջարկներ եղան իրավապահ մարմիններին՝ ուսումնասիրություններ սկսել՝ բացահայտելու լրատվամիջոցների ֆինանսական աղբյուրները. սեփականատերերին, հովանավորներին ու պատվիրատուներին։ Եվ ահա օգոստոսի 15-ին  «Telegram» տեղեկատվական հարթակի «Բաղրամյան 26»  ալիքը հրապարակեց մի նամակ, ըստ որի՝ քոչարյանական ուժերի կողմից առաջարկ է եղել գնել այն։ Մամուլում հրապարակումներ եղան նաև, որ երկրորդ նախագահը հեռուստաընկերություններ գնելու մտադրություն ունի, սակայն դեռևս առարկայական է «Արարատ»-ի 100 տոկոս բաժնետոմսերի անցումը Քոչարյանի մերձավորին
։
Այս համատեքստում կարելի է դիտարկել նաև սեպտեմբերի 17-ին ՀՀ ոստիկանության 6-րդ վարչության եւ Հատուկ քննչական ծառայության աշխատակիցների իրականացրած խուզարկությունը «Yerevan.today» լրատվական կայքի խմբագրությունում, որի ֆինանսավորումը, ըստ շրջանառվող լուրերի, նույնպես կապվում է Քոչարյանի անվան հետ։ Փնտրվել են գաղտնալսող սարքեր
, ստուգվել են նաեւ համակարգիչները՝ պարզելու, թե ինչպես է կայքը ստացել և հրապարակել ԱԱԾ տնօրեն Արթուր Վանեցյանի եւ ՀՔԾ պետ Սասուն Խաչատրյանի հեռախոսազրույցի գաղտնալսման YouTube-յան լինքը՝ համացանցում տարածում գտնելուց դեռ 2 օր առաջ։ Ըստ պաշտոնական պարզաբանման՝ խմբագրությունում կատարված խուզարկությունը որևէ կերպ առնչություն չի ունեցել իրականացվող լրագրողական գործունեության հետ, այլ բացառապես ուղղված է՝ ապահովելու քրեական գործով բազմակողմանի, օբյեկտիվ և լրիվ քննությունը
։
Քանի որ իրավապահ մարմինները հանրությանը չներկայացրեցին ծանրակշիռ փաստեր, որոնցով կարող էր պայմանավորված լինել այդպիսի կոշտ գործողությունների անհրաժեշտությունը, Խոսքի ազատության պաշտպանության կոմիտեն գործընկեր կազմակերպությունների հետ հանդես եկավ հայտարարությամբ, որում նշվում էր, որ առանց լուրջ հիմնավորումների կատարվածը կարող է «դիտարկվել որպես միջամտություն լրատվամիջոցի գործունեությանը և սպառնալ տեղեկատվության աղբյուրների պաշտպանվածությանը»։ Ուստի փաստաթղթի հեղինակները իրավապահներից պահանջեցին հնարավորինս շուտ խմբագրությանը վերադարձնել առգրավված սարքերը, փորձաքննության ավարտից անմիջապես հետո հրապարակել դրա հիմնական արդյունքները, իսկ նախաքննության ընթացքում հաշվի առնել նաև կայքի խմբագրի մատնանշած խախտումները
։

Կատարվածը դատապարտեց «Լրագրողներ առանց սահմանների» միջազգային իրավապաշտպան կազմակերպությունը՝ նշելով, որ խմբագրության տարածքում խուզարկություն իրականացնելով և սարքավորումների առգրավմամբ կոպտորեն խախտվել է լրագրողական աղբյուրների պաշտպանության սկզբունքը, որը երաշխավորված է ՀՀ օրենսդրությամբ ու ՄԻԵԴ կողմից
։
Ռոբերտ Քոչարյանի անվան շուրջ աղմուկը շարունակվեց նաև, երբ հայտնի դարձավ ԶԼՄ ոլորտում աննախադեպ մի իրադարձության մասին. լրատվամիջոցը դատական հայց ներկայացրեց ընդդեմ լրագրողի՝ ֆեյսբուքյան գրառման համար։ Սեպտեմբերի 26-ին «Նյուզ ԷՅ ԷՄ» ՍՊԸ-ն միանգամից 2 հայցով դիմեց դատարան։ Դրանցից մեկն ընդդեմ «1in.am»-ի թղթակից Սոնա Հարությունյանի էր՝ վերջինս իր ֆեյսբուքյան գրառման մեջ «News.am» կայքը կապել էր Ռոբերտ Քոչարյանի անվան հետ։ Մյուս հայցն ընդդեմ «Հայկական ժամանակ» օրաթերթի հիմնադիր «Դարեսկիզբ» ՍՊԸ-ի է, առիթը՝ պարբերականի «Արարատ, Արմնյուզ, Հ2, News.am, Երկիր Մեդիա, ֆեյքեր. որ լրատվամիջոցներն է «առել» Քոչարյանը» վերտառությամբ հոդվածն է։ Երկու դեպքում էլ հայցվորը գործարար համբավին պատճառված վնասի փոխհատուցման պահանջ է ներկայացնում (մանրամասները՝ «Ճնշումներ՝ ԶԼՄ-ների և դրանց աշխատակիցների նկատմամբ» բաժնում)։ Մեկ այլ դեպքում ընդդեմ «1in.am» լրատվական կայքի հիմնադիր «Սկիզբ Մեդիա Կենտրոն» ՍՊԸ-ի հայց է ներկայացրել հենց Ռոբերտ Քոչարյանը։ Ընդ որում, գործընթացը նա սկսել էր դեռևս հունիս ամսին, սակայն հայցը 2 անգամ վերադարձվել էր՝ փաստաթղթերի ոչ լիարժեք լինելու պատճառաբանությամբ։ 
Ինչպես նախորդ եռամսյակում, այնպես էլ դիտարկվող ժամանակահատվածում, բացահայտումներ են եղել պետական բյուջեից լրատվամիջոցներին տրամադրվող ֆինանսական հոսքերի վերաբերյալ։ Այսպես՝ «Armtimes.com»-ը հարցումների արդյունքում պարզել է, որ Սփյուռքի նախարարության հաշվեկշռում գտնվող՝ «Հայրենիք-Սփյուռք» պետական ոչ առեւտրային կազմակերպությունը 2016-2018 թվականների ընթացքում որոշ լրատվամիջոցների հետ կնքել է պայմանագրեր՝ վճարովի հեռուստահաղորդումներ, հոդվածներ եւ այլ հրապարակումներ պատվիրելու նպատակով: Լրատվամիջոցների ընդհանուր թիվը 10-ն է, որոնց թվում է «Արմնյուզ» հեռուստաընկերությունը, «News.am», «Tert.am», «Golosarmenii.am», «Asekose.am» կայքերը, «Առավոտ» օրաթերթը, «Ավանգարդ» պարբերականը, Հանրային ռադիոն: Ընդհանուր հաշվարկով՝ 2016, 2017 եւ 2018 թվականներին այս լրատվամիջոցներին նախարարության կողմից փոխանցվել է 20 միլիոն դրամ
: Մինչդեռ՝ հանրության համար անհայտ է մնացել, թե ինչ սկզբունքով են ընտրվել այս ԶԼՄ-ները և ինչ չափորոշիչներով են նրանց տրամադրվել պետբյուջեի գումարները։
Հուլիս-սեպտեմբեր ամիսներին ԽԱՊԿ-ը շարունակել է դիտարկել լրագրողների և օպերատորների նկատմամբ լայնածավալ բռնություններով և մասնագիտական գործունեության խոչընդոտումներով զուգորդված՝ 2015թ. հունիսի 23-ին Երեւանի Բաղրամյան պողոտայում (#ElectricYerevan) եւ 2016թ. հուլիսի երկրորդ կեսին մայրաքաղաքի Խորենացի փողոցում և Սարի թաղում տեղի ունեցած իրադարձություններին վերաբերող քրեական գործերը։ «#ElectricYerevan»-ի գործով ներկայացնելով ի սկզբանե փաստաբան չունեցող 3 լրագրողների՝ Հակոբ Կարապետյանի, Գևորգ Ղազարյանի և Թեհմինե Ենոքյանի շահերը, ԽԱՊԿ-ն հուլիսի 31-ին հերթական հարցումով դիմել է Հատուկ քննչական ծառայություն՝ ճշտելու, թե արդյոք  նրանց դրվագներով ի հայտ եկե՞լ են մեղադրյալներ կամ կասկածյալներ։ Պատասխան նամակը, ըստ էության, ոչ մի նոր բան չէր պարունակում. «Այդ լրագրողներն «ունեն տուժողի դատավարական կարգավիճակ։ Նրանց մասով քրեական գործով կասկածյալներ կամ մեղադրյալներ ներգրավված չեն… նախաքննությունն ընթացքի մեջ է…»։ Այսպիսի պատասխաններ ԽԱՊԿ-ն ստացել է երեք տարի շարունակ։ Այդուհանդերձ, մեր վերջին հարցումից հետո՝ սեպտեմբերի 3-ին, լրագրող Հակոբ Կարապետյանը հրավիրվել է ՀՔԾ առերեսման՝ ՀՀ նախկին փոխոստիկանապետ Հունան Պողոսյանի հետ, որի հրամանով Բաղրամյան պողոտայում առգրավվել էր լրագրողի տեսախցիկի հիշողության սարքը՝ չիպը։ Ավելին՝ սեպտեմբերի 7-ին էլ առերեսում է անցկացվել ՀՀ մեկ այլ նախկին փոխոստիկանապետ Լևոն Երանոսյանի հետ։ Սակայն նույն գործընթացն առայժմ չի ներառել մյուս տուժողներին՝ Գևորգ Ղազարյանին ու Թեհմինե Ենոքյանին։ Իսկ ընդհանուր առմամբ #ElectricYerevan-ի իրադարձությունների ընթացքում տուժած լրագրողների գործով վերջին տարիների ընթացքում նոր մեղադրյալների կամ նույնիսկ կասկածյալների ի հայտ չգալը վկայում է նախաքննության անարդյունավետության մասին։
Նույնը կարելի է ասել 2016թ. հուլիսի երկրորդ կեսին մայրաքաղաքի Խորենացի փողոցում և Սարի թաղում տեղի ունեցած իրադարձություններին վերաբերող քրեական գործի մասին։ Ավելին՝ սեպտեմբերի 25-ին Հատուկ քննչական ծառայությունը կասեցրեց այս գործով վարույթը՝ «որպես մեղադրյալ ներգրավվող անձը հայտնի չլինելու» պատճառաբանությամբ։ ՀՔԾ-ն պնդում է, որ այդուհանդերձ քննչական գործողությունները և օպերատիվ-հետախուզական միջոցառումները չեն դադարեցվելու։ Սակայն եթե տարիներ շարունակ գործում առաջընթաց չի գրանցվել, դժվար է հավատալ, որ կասեցումից հետո արդյունավետ աշխատանք կտարվի այդ ուղղությամբ։ Այդ պատճառով ԽԱՊԿ-ը,  ներկայացնելով Սարի թաղում տուժած «1in.am» լրատվական կայքի թղթակից Մարիամ Գրիգորյանի և ֆոտոլրագրող Գեւորգ Ղազարյանի շահերը, մտադիր է բողոքարկել ՀՔԾ-ի կայացրած որոշումը՝ սկզբից դատախազություն, իսկ ակնկալվող արդյունք չստանալու դեպքում նաև դատական կարգով։
Հիշեցնենք նաև, որ անցած տարիներին, հաշվի առնելով այս երկու գործերի նախաքննության անարդյունավետությունը, ԽԱՊԿ-ն օգնել է դրանցում ներգրավված և տուժող ճանաչված 5 լրագրողներին դիմել միջազգային ատյաններ՝ Եվրոպական դատարան և ՄԱԿ-ի Մարդու իրավունքների կոմիտե, առանց երկրի ներսում բոլոր միջոցների սպառման, ինչը որոշ դեպքերում այդ կառույցները նախատեսում են։
2018-ի երրորդ եռամսյակի հիշարժան իրադարձություններից էր նաև հուլիսի 20-ին վարչապետ Նիկոլ Փաշինյանի հրավիրած առաջին մեծ մամուլի ասուլիսը, որին ներկա էին լրագրողներ ոչ միայն մայրաքաղաքից, այլ նաև ՀՀ մարզերից։ Ընդ որում՝ բոլոր լրատվամիջոցներին հնարավորություն տրվեց գոնե 1 հարց ուղղել երկրի ղեկավարին։ Այսպիսի մեծ և անկաշկանդ ասուլիսը միանգամայն նոր երևույթ է Հայաստանի համար։

Միևնույն ժամանակ, դիտարկվող եռամսյակում շարունակվել է միտումը, երբ քաղաքական գործիչները, բարձրաստիճան պաշտոնյաները կամ այլ հայտնի անձինք, լրագրողներից լսելով ոչ հաճո, սուր հարցեր, կորցնում են ինքնատիրապետումը և վիրավորում կամ անհարգալից վերաբերմունք են ցուցաբերում նրանց նկատմամբ, կամ էլ փորձում են խրատներ ու դասեր տալ։ Այս անգամ նման վարքով աչքի են ընկել ԲՀԿ առաջնորդ Գագիկ Ծառուկյանը, ՀՀԿ պատգամավոր Միհրան Պողոսյանը, նախկին առաջին տիկին Ռիտա Սարգսյանը և այլոք։
ԼՐԱԳՐՈՂՆԵՐԻ ՈՒ ԼՐԱՏՎԱՄԻՋՈՑՆԵՐԻ ԻՐԱՎՈՒՆՔՆԵՐԻ ԽԱԽՏՈՒՄՆԵՐ

2018 թ. երրորդ եռամսյակի ընթացքում լրագրողների և լրատվամիջոցների իրավունքների խախտումները ներկայացնում ենք ըստ ԽԱՊԿ-ի հետեւյալ դասակարգման. 

· ֆիզիկական բռնություններ լրագրողների նկատմամբ,

· ճնշումներ լրատվամիջոցների եւ դրանց աշխատակիցների նկատմամբ,

· տեղեկություններ ստանալու եւ տարածելու իրավունքի խախտումներ:

ԽԱՊԿ-ի այս դասակարգումը որոշ չափով պայմանական է: Մասնավորապես, երբեմն տեղեկություններ ստանալուն եւ տարածելուն խոչընդոտելն ուղեկցվում է լրագրողի նկատմամբ բռնությամբ: Նման փաստերը վերագրված են խախտման այն տեսակին, որին, զեկույցի հեղինակների կարծիքով, առավել մոտ են: Այսուհանդերձ, կիրառված դասակարգումը հնարավորություն է տալիս առավել ամփոփ եւ ակնառու ներկայացնել լրագրողների ու ԶԼՄ-ների իրավունքների խախտումների ընդհանուր պատկերը:
Զեկույցի համապատասխան ենթաբաժիններում զետեղված են դիտարկվող ամիսներին լրագրողների և լրատվամիջոցների իրավունքների խախտումների փաստերը, ինչպես նաև՝ նախորդ ժամանակահատվածներում տեղի ունեցած միջադեպերի հետ կապված զարգացումները։

Ընդհանուր առմամբ, երրորդ եռամսյակում գրանցվել է ֆիզիկական բռնությունների 2 դեպք, որոնցում տուժել է 4 լրագրող ու օպերատոր, ԶԼՄ-ների և դրանց աշխատակիցների նկատմամբ ճնշումների թիվը 13 է, տեղեկություններ ստանալու և տարածելու իրավունքի խախտումներինը՝ 22։ Ստորեւ ներկայացնում ենք 2017 եւ 2018 թվականների համապատասխան ժամանակահատվածների համեմատական տվյալները՝ աղյուսակներով։
2018 թ. խախտումների քանակական տվյալները՝ ըստ եռամսյակների 

	Խախտումների տեսակները
	2018 թ. 1-ին եռամսյակ
	2018 թ. 2-րդ եռամսյակ
	2018 թ. 3-րդ եռամսյակ
	Ընդամենը 

	Ֆիզիկական բռնություններ` լրագրողների նկատմամբ
	0
	            19 
(23 տուժող)
	2 
(4 տուժող)
	       21
(27 տուժող)

	Ճնշումներ` ԶԼՄ-ների եւ դրանց աշխատակիցների նկատմամբ
	12
	          23
	13
	       48

	Տեղեկություններ ստանալու եւ տարածելու իրավունքի խախտումներ
	14
	          12
	22
	        48


2017 եւ 2018 թթ. երրորդ եռամսյակների խախտումների քանակական տվյալները
	Խախտումների տեսակները 
	2017 թ. 
երրորդ եռամսյակ
	2018 թ. 
երրորդ եռամսյակ

	Ֆիզիկական բռնություններ լրագրողների նկատմամբ 
	2
	2
    (4 տուժող)

	Ճնշումներ ԶԼՄ-ների եւ դրանց աշխատակիցների նկատմամբ 
	16
	13

	Տեղեկություններ ստանալու եւ տարածելու իրավունքի խախտումներ
	39
	22


2017 եւ 2018 թթ. 9 ամիսների խախտումների քանակական տվյալները
	Խախտումների տեսակները 
	2017 թ. 
9 ամիսները
	2018 թ. 
9 ամիսները

	Ֆիզիկական բռնություններ լրագրողների նկատմամբ 
	10

	21

	Ճնշումներ ԶԼՄ-ների եւ դրանց աշխատակիցների նկատմամբ 
	105
	48

	Տեղեկություններ ստանալու եւ տարածելու իրավունքի խախտումներ
	54
	48


1. Ֆիզիկական բռնություններ լրագրողների նկատմամբ 
2018 թ. երրորդ եռամսյակում ԶԼՄ-ների ներկայացուցիչների նկատմամբ երկու ֆիզիկական բռնություններից մեկը տեղի է ունեցել Երևանի ավագանու ընտրությունների օրը՝ պաշտոնատար անձի կողմից, մյուսը՝ Վայոց ձորի մարզի Շատին համայնքի բնակիչների կողմից։ Վերջին դեպքով քրեական գործ է հարուցվել 164-րդ հոդվածի 1-ին մասի հատկանիշներով, իսկ ընտրությունների օրը տեղի ունեցածին վերաբերող նյութերը դատախազությունն ուղարկել է քննության։ 

2018թ. երրորդ եռամսյակում լրագրողների նկատմամբ բռնությունների դեպքերի քանակը ճիշտ այնքան է, որքան նախորդ տարվա նույն ժամանակահատվածում և 17-ով պակաս՝ նախորդ եռամսյակից։
Ստորև ներկայացնում ենք ֆիզիկական բռնությունների նոր դեպքերը, ինչպես նաև նախկինում տեղի ունեցածների զարգացումները՝ ժամանակագրական կարգով։ 
Հուլիսի 3-ին Լոռու մարզի ընդհանուր իրավասության դատարանում կայացել է «Լոռի» հեռուստաընկերության գլխավոր խմբագիր Նարինե Ավետիսյանի մասնագիտական օրինական գործունեությունը խոչընդոտելու, նրա նկատմամբ ֆիզիկական բռնություն կիրառելու դեպքի առթիվ հարուցված քրեական գործի քննությունը։
Հիշեցնենք, որ 2017թ. սեպտեմբերի 28-ին Նարինե Ավետիսյանը, տեղեկություն ստանալով, որ հորդառատ անձրևի պայմաններում Վանաձորի Սուրբ Աստվածածին եկեղեցուն կից կամրջի վրա ասֆալտապատում է իրականացվում, մեկնել է այդ վայր և նկարահանում կատարելիս հարձակման է ենթարկվել «Շինպլյուս» շինարարական կազմակերպության ղեկավար Տիգրան Նազարյանի և նրա աշխատակիցների կողմից
։ Նարինե Ավետիսյանի հաղորդման հիման վրա Քննչական կոմիտեի Լոռու մարզային վարչությունում հարուցվել է քրեական գործ՝ ՀՀ քրեական օրենսգրքի 164-րդ հոդվածի (Լրագրողի մասնագիտական օրինական գործունեությանը խոչընդոտելը) 1-ին մասով: 

2018թ. փետրվարի 23-ին գործը մեղադրական եզրակացությամբ մտել է դատարան (մանրամասները՝ ԽԱՊԿ 2017 թ. տարեկան և 2018թ. առաջին եռամսյակի զեկույցներում, տե՛ս www.khosq.am կայքի «Զեկույցներ» բաժնում)։

Գործով նիստ է կայացել նաև հուլիսի 30-ին, հաջորդը նշանակվել է հոկտեմբերի 2-ին։

Հուլիսի 12-ին ԽԱՊԿ-ի փաստաբան Կարեն Տոնոյանը կրկնակի հարցում է ուղարկել ՀՀ ոստիկանության Երեւան քաղաքի վարչության կենտրոնական բաժին՝ լրագրող Շողիկ Գալստյանի աշխատանքը խոչընդոտելու մեջ մեղադրվող և հետախուզման մեջ գտնվող քաղաքացի Ջուլիետա Կոկոլյանի մասին տեղեկատվություն ստանալու նպատակով։ Փաստաբանը մասնավորապես հետաքրքրվել է՝ արդյո՞ք իրավապահ մարմինները դիմել են ՀՀ ազգային անվտանգության ծառայություն՝ Ջ. Կոկոլյանի կողմից ՀՀ պետական սահմանը հատելու վերաբերյալ տեղեկատվություն ստանալու մասին։ Եթե դիմել են, ապա ի՞նչ պատասխան են ստացել։
Հիշեցնենք, որ 2017թ. ապրիլի 2-ին՝ Ազգային ժողովի ընտրությունների օրը, ՀՀԿ պատգամավորության թեկնածու Հակոբ Բեգլարյանի՝ Երեւանի Կոնդ թաղամասի Ռուսթավելու 15 հասցեում գտնվող շտաբի մոտ բռնություն է գործադրվել «Ազատություն» ռադիոկայանի լրագրող Սիսակ Գաբրիելյանի, «Araratnews.am» լրատվական կայքի թղթակից Շողիկ Գալստյանի նկատմամբ (մանրամասները՝ ԽԱՊԿ 2017 թ. տարեկան զեկույցում, տե՛ս www.khosq.am կայքի «Զեկույցներ» բաժնում): Վերջինիս շահերը ներկայացնում է ԽԱՊԿ-ի փաստաբանը։ Փետրվարի 5-ին կայացած դատական նիստին դատավորը որոշել է հետախուզում հայտարարել  Շողիկ Գալստյանի աշխատանքը խոչընդոտելու մեջ մեղադրվող Ջուլիետա Կոկոլյանի նկատմամբ
։ Ամբաստանյալի պաշտպանը պարբերաբար դատարանին տեղեկացրել է, որ Կոկոլյանն առողջական խնդիրներ ունի, հաճախակի տեղափոխվում է հիվանդանոց, սակայն այդ մասին փաստաթղթեր դատարան չեն ներկայացվել։
Մինչ Ջուլիետա Կոկոլյանին հայտնաբերելը, դատարանը որոշել է նրա նկատմամբ գործի վարույթը կասեցնել և առանձին վարույթում շարունակել մյուս ամբաստանյալի՝ Լևոն Գասպարյանի վերաբերյալ քննությունը՝ կապված «Ազատություն» ռադիոկայանի թղթակցի նկատմամբ բռնություն կիրառելու հետ։ Այս եռամսյակի ընթացքում գործով դատական նիստեր են տեղի ունեցել հուլիսի 2-ին, օգոստոսի 17-ին, 27-ին,  սեպտեմբերի 28-ին։ Հաջորդ նիստը նշանակված է նոյեմբերի 5-ին։
Հուլիսի 27-ին  «Զիբիլիքս» անվանմամբ հայտնի քրեական գործով կալանավորվել է ընտրողներին կաշառք տալու մեջ մեղադրվող Հեղինե Փոգրարյանը
։ Հիշեցնենք՝ հունիսի 11-ին դատախազի որոշման հիման վրա ՀՔԾ-ում վերսկսվել էր  այդ գործի նախաքննությունը, որը կարճվել էր 2017-ի օգոստոսի 1-ին
։ 

Դեպքը տեղի էր ունեցել 2017թ. մայիսի 14-ին կայացած Երևանի ավագանու ընտրություններից երկու օր առաջ, մայրաքաղաքի Կոմիտասի պողոտա 56 հասցեում տեղակայված՝ քաղաքապետի թեկնածու Տարոն Մարգարյանի նախընտրական շտաբում, ուր լրագրողները եկել էին ընտրակաշառքի բաժանման մասին ստացած ահազանգը ստուգելու նպատակով։ Այստեղ հավաքված մի խումբ անձինք հարձակվել են «Armtimes.com» լրատվական կայքի թղթակիցներ Տիրայր Մուրադյանի և Տաթև Խաչատրյանի վրա ու բռնությամբ հեռացրել տարածքից։ 
Քրեական գործի նախաքննության ընթացքում ձեռք բերված ապացույցների բավարար համակցության հիման վրա 11 անձի մեղադրանք է առաջադրվել
։
Օգոստոսի 27-ին Երևանի ընդհանուր իրավասության դատարանը (Արաբկիր և Քանաքեռ-Զեյթուն նստավայր) մերժել է «Հրապարակ» թերթի լրագրող Վահե Մակարյանի բողոքն ընդդեմ ընդդեմ Հատուկ քննչական ծառայության որոշման։  

Հիշեցնենք. ՀՔԾ-ն երկրորդ անգամ կարճել էր Վահե Մակարյանի նկատմամբ ԱԺ նախկին պատգամավոր Ռուբեն Հակոբյանի կողմից բռնություն կիրառելու առնչությամբ քրեական գործը։ Դեպքը տեղի է ունեցել 2016 թ. դեկտեմբերի 7-ին: ՀՔԾ-ում քրեական գործը 2017 թ. փետրվարի 9-ին կարճվել է՝ հանցակազմի բացակայության հիմքով
:  Վահե Մակարյանն այս որոշումը բողոքարկել էր դատախազությունում, այնուհետեւ՝ Երևանի Արաբկիր և Քանաքեռ-Զեյթուն վարչական շրջանների ընդհանուր իրավասության դատարանում։ Մերժում ստանալով՝ նա դիմել է վերաքննիչ ատյան։ 2017 թ. սեպտեմբերի 1-ին ՀՀ վերաքննիչ քրեական դատարանը բավարարել է լրագրողի բողոքը՝ բեկանելով առաջին ատյանի դատարանի վճիռը։ Այս որոշման դեմ ՀՔԾ-ն բողոք է ներկայացրել ՀՀ վճռաբեկ դատարան։ Այս ատյանը որոշել է, որ ՀՔԾ-ն օբյեկտիվ քննություն չի իրականացրել, և գործը հետ է ուղարկվել՝ լրացուցիչ քննության։ ՀՔԾ-ն կրկին քննել է այն ու կրկին կարճել, ինչից հետո սկսվել է բողոքարկման երկրորդ շրջանը։

Հայցվորը դիմել է Վերաքննիչ ատյան, գործը վարույթ է ընդունվել։ Նիստի օր դեռևս նշանակված չէ, քանի որ սեպտեմբերի 28-ին դատավոր Արմեն Դանիելյանն ինքնաբացարկ է հայտնել։ 

Սեպտեմբերի 12-ին Վայոց ձորի մարզի Շատին համայնքում մասնագիտական պարտականությունները կատարելիս բռնության են ենթարկվել «Ժողովուրդ» օրաթերթի աշխատակիցներ Սյունէ Համբարձումյանն ու Քնար Մանուկյանը
։ 2017թ. ՏԻՄ ընտրություններում Շատինի գյուղապետի թեկնածուներից ՀՀԿ աջակցությունը վայելող Տիգրան Խուդոյանը, որն այժմ հանդես է գալիս «Քաղաքացիական պայմանագիր» կուսակցության համակիրների դիրքերից, պարտվել էր անկուսակցական Արթուր Ստեփանյանին: Չհաշտվելով պարտության հետ` նրա կողմնակիցները պարբերաբար բողոքի ցույցեր են կազմակերպում:

Թերթի երկու աշխատակիցներն իրավիճակին ծանոթանալու համար այցելել էին Շատին, որտեղ էլ բնակիչներից մի քանիսը հարձակվել են նրանց վրա, մեկից խլել լրագրողական վկայականը, հարվածել տեսանկարահանում իրականացնող մյուս թղթակցի ձեռքին, քաշքշել: Թերթին հայտնի են նրանց անունները՝ Շիրակ Հարունյան, Նվեր Հովհաննիսյան, Զվարթ Սմբատյան, Ժաննա Խուդոյան, Գեղանուշ Եղոյան: Ոստիկանության Վայոց ձորի մարզի վարչությունը լրագրողներին հաղորդում ներկայացնելու հնարավորություն չի տվել։
Սեպտեմբերի 14-ին  ՀՀ գլխավոր դատախազությունը «Ժողովուրդ» օրաթերթի հրապարակումն ուղարկել է Վայոց ձորի մարզի դատախազություն՝ ՀՀ քրեական դատավարության օրենսգրքի 180-181-րդ հոդվածներով սահմանված կարգով նյութեր նախապատրաստելու և ընթացքը լուծելու ուղղությամբ միջոցներ ձեռնարկելու նպատակով
։ Սեպտեմբերի 20-ին Ոստիկանության Եղեգնաձորի բաժնում նախապատրաստված նյութերով Քրեական օրենսգրքի 164-րդ հոդվածի 1-ին մասի հատկանիշներով հարուցված գործը սեպտեմբերի 24-ին ուղարկվել է Քննչական կոմիտեի Վայոց ձորի մարզային վարչություն՝ հետագա ընթացքը որոշելու համար։
Սեպտեմբերի 23-ին՝ Երևանի ավագանու արտահերթ ընտրությունների օրը, թիվ 8/05 ընտրատեղամասում տարածքային հանձնաժողովի նախագահ Նորիկ Երանյանը հարվածել է «1in.am» լրատվական կայքի լրագրող Դիանա Դավթյանի ձեռքին՝ ասելով «միկրոֆոնդ էն կողմ տար»
։ Լրագրողը ԽԱՊԿ-ի հետ զրույցում տեղեկացրեց, որ բացի այդ, օպերատոր Սամվել Պողոսյանի ուսից քաշել և նկարահանմանը խանգարել է ԱԺ ԲՀԿ պատգամավոր Արթուր Մանուկյանին ուղեկցող անձանցից մեկը
։ Սեպտեմբերի 25-ին Երևան քաղաքի դատախազության հանձնարարությամբ՝ հրապարակումն ուղարկվել է ՀՀ ոստիկանության Երևանի վարչության համապատասխան ստորաբաժանումներ՝ ՀՀ քրեական դատավարության օրենսգրքի 180-181-րդ հոդվածներով սահմանված կարգով նյութեր նախապատրաստելու համար
։ Նկատի է առնվել, որ ներկայացված արարքները առերևույթ պարունակել են ընտրությունների ընթացքում դրանց մասնակցող ԶԼՄ ներկայացուցիչների լիազորությունների իրականացմանը խոչընդոտելու հատկանիշներ: Ի դեպ, դատախազության հանձնարարականի համար հիմք է ծառայել նաև ԽԱՊԿ հայտարարությունը
։
2018 թ. ապրիլյան հեղափոխության ընթացքում ԶԼՄ ներկայացուցիչների նկատմամբ կիրառված ֆիզիկական բռնությունների դեպքերով (մանրամասները՝ ԽԱՊԿ 2018թ. երկրորդ եռամսյակի զեկույցում, տե՛ս www.khosq.am կայքի «Զեկույցներ» բաժնում) հարուցված քրեական գործերի ընթացքը
«Factor.am» լրատվական կայքի գլխավոր խմբագիր Արևիկ Սահակյանի և օպերատոր Գևորգ Մարտիրոսյանի նկատմամբ բռնության դեպքով քրեական գործի նախաքննությունը շարունակվում է, ձեռնարկվում են միջոցներ՝ հանցագործությունը կատարած անձանց գտնելու ուղղությամբ։
«Ազատություն» ռադիոկայանի ծրագրերի թողարկիչ Անատոլի Եղիազարյանի, Գյումրու «ԳԱԼԱ» հեռուստաընկերության օպերատորներ Համբարձում Պապոյանի և Արմեն Պետրոսյանի, «Ազատություն» ռադիոկայանի թղթակից Նաիրա Բուլղադարյանի հետ կապված հրապարակումներն ամփոփվել են մեկ քրեական գործի մեջ, իրականացվում են անհրաժեշտ գործողություններ՝ նախաքննություն կատարելու ուղղությամբ։ Այս գործին է միացվել նաև «Հայկական ժամանակ» օրաթերթի լրագրող Նարեկ Կիրակոսյանի հանդեպ՝ ՀՀ ոստիկանապետի նախկին առաջին տեղակալ Հունան Պողոսյանի հրամանով իրականացված հետապնդման դրվագը։
Հանրային ռադիոյի պրոդյուսեր Վրույր Թադևոսյանի և «CivilNet.am»-ի լրագրող Անի Գրիգորյանի գործերը միացվել են Ավանում տեղի ունեցած բռնությունների առիթով հարուցված այլ գործերի, նախաքննությունն իրականացվում է մեկ վարույթում։ Ընդհանուր առմամբ 3 անձի առաջադրվել է մեղադրանք, որոնցից 1-ին՝ Վրույր Թադևոսյանի գործով։
«Shantnews.am»-ի թղթակից Արտակ Խուլյանի և «Factor.am»-ի օպերատոր Հովհաննես Սարգսյանի հետ կապված քրեական գործով մեղադրանք է առաջադրվել 6 անձի, նախաքննությունը շարունակվում է։
«Lragir.am» կայքի լրագրող Թեհմինե Ենոքյանի նկատմամբ ֆիզիկական բռնության վերաբերյալ քրեական գործով սեպտեմբերի 7-ին նախատեսված դատական նիստը չի կայացել և նշանակվել է հոկտեմբերի 17-ին։
«Իրազեկ քաղաքացիների միավորում» ՀԿ լրագրող Տիրայր Մուրադյանի նկատմամբ ֆիզիկական բռնության վերաբերյալ 2 քրեական գործ է ներկայացվել դատարան։ Դրանցից մեկով դատական նիստեր են տեղի ունեցել օգոստոսի 24-ին, սեպտեմբերի 5-ին և 19-ին։ Հաջորդ նիստը նշանակվել է հոկտեմբերի 9-ին։ Երկրորդ գործով, որն ընթանում է Կոտայքի մարզի ընդհանուր իրավասության դատարանում, մեկ նիստ տեղի է ունեցել օգոստոսի 28-ին, հաջորդը նշանակվել է հոկտեմբերի 1-ին։
«Media.am»-ի լրագրող Գայանե Ասրյանի հետ կապված դեպքի առնչությամբ որոշում է կայացվել քրեական գործի հարուցումը մերժել՝ հանցակազմի բացակայության հիմքով։
Հանրային ռադիոյի թղթակից Ազա Սարգսյանի հետ տեղի ունեցած միջադեպի տեսագրության ուսումնասիրության արդյունքում պարզվել է, որ դրանում առկա չեն քրեական վարույթ սկսելու համար բավարար փաստական տվյալներ, բացի այդ՝ դեպքի մասին հաղորդում չի ներկայացվել։

2. Ճնշումներ լրատվամիջոցների եւ դրանց աշխատակիցների նկատմամբ

Երրորդ եռամսյակում արձանագրվել է տարատեսակ ճնշումների՝ մասնագիտական գործունեության խոչընդոտումների, սպառնալիքների, հետապնդումների 13 դեպք։ Այս տարվա երկրորդ եռամսյակի համեմատ, ճնշումների քանակը 10-ով նվազել է, իսկ եթե համադրենք 2017-ի և 2018-ի նույն՝ երրորդ եռամսյակները, ապա նկատում ենք, որ այդպիսի դեպքերի թիվը պակասել է 3-ով։ 
Դիտարկվող ժամանակահատվածում ԶԼՄ-ների և դրանց աշխատակիցների հանդեպ ճնշումների 13 դեպքից 3-ը գրանցվել է պետական պաշտոնյաների կողմից, 2-ը՝ շարքային քաղաքացիների, 2-ը՝ քաղաքական գործիչների, 1-ը՝ կրոնական կազմակերպության, 1-ը՝ գործարարի, 1-ը՝ պետական մարմնի, 3 դեպքում էլ լրատվամիջոցն է հանդես եկել ընդդեմ լրագրողի կամ այլ լրատվամիջոցի։ 
Զեկույցի այս բաժնում տեղ են գտել ոչ միայն դիտարկվող եռամսյակում արձանագրված ճնշումները, այլ նաև նախորդ տարիներին տեղի ունեցած դեպքերի հետ կապված զարգացումներն ու հանգուցալուծումները։ Ստորեւ ներկայացնում ենք բոլոր մանրամասները` ժամանակագրական կարգով։

Հուլիսի 2-ին  Քննչական կոմիտեի Տավուշի մարզային վարչությունը, իրավական հիմքերի բացակայության պատճառով կարճել է ՀՀ ոստիկանության Իջեւանի բաժնում հարուցված քրեական գործն ընդդեմ «Իջեւան ստուդիա» հեռուստաընկերության տնօրեն Նաիրա Խաչիկյանի։

Հիշեցնենք. մարտի 7-ին «Aravot.am» կայքը տեղեկացրեց, որ Նաիրա Խաչիկյանին մեղադրանք է առաջադրվել ՀՀ քրեական օրենսգրքի 179-րդ հոդվածի (Յուրացնելը կամ վատնելը) 1-ին մասով եւ 325-րդ հոդվածի (Փաստաթղթեր, դրոշմներ, կնիքներ, ձեւաթղթեր, տրանսպորտային միջոցների պետհամարանիշներ կեղծելը, իրացնելը կամ օգտագործելը) 1-ին մասով։ 

ԽԱՊԿ-ի հետ զրույցում Նաիրա Խաչիկյանը նշել է, որ քրեական գործի հարուցման մասին հայտարարվել է միայն «Aravot.am» կայքում, մինչդեռ ոստիկանության «Police.am» կայքում դրա մասին որևէ տեղեկատվություն չկա։ Ըստ Նաիրա Խաչիկյանի՝ այդ գործը 2015թ. մարտին Իջևանի զբաղվածության կենտրոնի հետ համատեղ իրականացրած աշխատանքի ուսուցման ծրագրի հետ է առնչվում։ Դասընթացին մասնակցած անձանց տրվել է 25 հազարական դրամ, իսկ ուսուցչին՝ Նաիրա Խաչիկյանին՝ 440 հազար դրամ՝ ներառյալ ԱԱՀ-ն, հեռուստաընկերությանը փոխանցում կատարվելու միջոցով։ Նաիրա Խաչիկյանի խոսքով՝ քրեական գործի շրջանակներում դասընթացի մասնակիցներին հրավիրել են հարցաքննության և սպառնացել, որպեսզի նրանք ասեն, թե չեն մասնակցել այդ դասընթացին, և այդ հիմքով քրեական գործի շրջանակներում իրեն մեղադրում էին ստորագրություններ կեղծելու մեջ։ 

Հուլիսի 4-ին Լոռու մարզի ընդհանուր իրավասության դատարանում (Վանաձորի նստավայր) տեղի է ունեցել ուսուցչուհի Սուսաննա Սարգսյանն ընդդեմ «Hraparak.am» կայքի թղթակից Շուշաննա Գրիգորյանի գործով հերթական դատական նիստը։ 

Հիշեցնենք, որ առաջին ատյանի դատարանում գործը քննվում է կրկնակի: Հայցի առիթ են դարձել 2013թ. հոկտեմբերի 4-ին եւ դեկտեմբերի 5-ին «Hraparak.am» կայքում հրապարակված «Աշխատանքից ազատվել է Վանաձորի թիվ 8 դպրոցի տնօրենը» եւ «Վանաձորցի ուսուցչուհին հարկադիր պարապուրդի դիմաց 12 միլիոն դրամ է ստացել» հոդվածները: Դատարանը 2015 թ. սեպտեմբերի 23-ին վճռել է Սուսաննա Սարգսյանի հայցը բավարարել մասնակի. պարտավորեցնել Շուշաննա Գրիգորյանին հայցվոր Սուսաննա Սարգսյանից հրապարակայնորեն գրավոր ներողություն խնդրել, ինչպես նաեւ նրանից հօգուտ Սուսաննա Սարգսյանի բռնագանձել 55 հազար հինգ հարյուր դրամ: Մնացած մասով հայցը մերժվել է: Այս վճռի դեմ վերաքննիչ բողոք էին ներկայացրել և՛ հայցվորը, և՛ պատասխանողը։ Վերաքննիչ ատյանը 2016թ. փետրվարի 11-ին որոշել է Սուսաննա Սարգսյանի բողոքը մերժել, իսկ Շուշաննա Գրիգորյանինը՝ բավարարել: Լոռու մարզի ընդհանուր իրավասության դատարանի 2015թ. սեպտեմբերի 23-ի վճիռը` հայցը մասնակիորեն բավարարելու մասով բեկանվել եւ այդ մասով գործն ուղարկվել է նույն դատարան` նոր քննության (մանրամասները՝ ԽԱՊԿ 2016, 2017 թթ. տարեկան զեկույցներում, տե´ս www.khosq.am, «Զեկույցներ» բաժնում)։
Գործով նիստեր են տեղի ունեցել նաև 2018 հուլիսի 19-ին, սեպտեմբերի 5-ին ու 27-ին։ Դատական մյուս նիստը նշանակված է հոկտեմբերի 11-ին։
Հուլիսի 9-ին Վերաքննիչ դատարանը մերժել է Դանիել Իոաննիսյանի բողոքն ընդդեմ ընդհանուր իրավասության դատարանի (Արաբկիր և Քանաքեռ-Զեյթուն վարչական շրջանների նստավայր) որոշման, որով մերժվել էր հայցվորի բողոքը՝ անձնական և ընտանեկան գաղտնիք համարվող տեղեկությունները ապօրինի հավաքելու և լրատվության միջոցով տարածելու առնչությամբ հարուցված քրեական գործը կասեցնելու մասին Քննչական կոմիտեի որոշման դեմ։
Հիշեցնենք, որ 2017 թ. մարտի 25-ին «Iravunk.com» կայքում «Քաղաքացիական ակտիվիստ Դանիել Իոաննիսյանի կենսագրության ուշագրավ դրվագները» հրապարակման մեջ ներկայացվել են Դանիել Իոաննիսյանի անձնական կյանքին և նրա ընտանիքին վերաբերող տվյալներ, որոնց տիրապետում են բացառապես ՀՀ ոստիկանությունը և Քննչական կոմիտեն։ Իոաննիսյանի հաղորդման հիման վրա ապրիլի 25-ին հարուցվել է քրեական գործ՝ ՀՀ քրեական օրենսգրքի 144-րդ հոդվածով։ Օգոստոսի 7-ին այն կասեցվել է: Դանիել Իոաննիսյանն այս որոշումը բողոքարկել է ՀՀ գլխավոր դատախազություն, իսկ մերժում ստանալով՝ դիմել է դատարան (մանրամասները՝ ԽԱՊԿ 2017թ. տարեկան և 2018թ. առաջին եռամսյակի զեկույցներում, տե՛ս www.khosq.am կայքի «Զեկույցներ» բաժնում)։

Դանիել Իոաննիսյանն ընդհանուր իրավասության դատարանի որոշման դեմ մայիսի 14-ին բողոք է ներկայացրել վերադաս ատյան։ Վերաքննիչ քրեական դատարանում այս գործով նիստեր են տեղի ունեցել հունիսի 5-ին և 20-ին։ 

Հայցվորը բողոք է ներկայացրել Վճռաբեկ դատարան, վերջինս դեռևս գործը վարույթ չի ընդունել։
Հուլիսի 9-ին Վերաքննիչ դատարանը մերժել է «Ազատություն» ռադիոկայանի թղթակից Նարինե Ղալեչյանի բողոքը՝ ընդդեմ Գեղարքունիքի մարզի առաջին ատյանի դատարանի վճռի՝ կապված 2017 թ. խորհրդարանական ընտրությունների օրը՝ ապրիլի 2-ին, Ճամբարակում լրագրողի մասնագիտական գործունեությունը խոչընդոտելու հետ։
Հիշեցնենք. 2017 թ. ապրիլի 2-ին Ճամբարակի թիվ 20/24 ընտրատեղամասում խոչընդոտել էին «Ազատություն» ռադիոկայանի լրագրող Նարինե Ղալեչյանի աշխատանքը
։ Նա նկատել էր, թե ինչպես է  մի անձ խցիկի դիմաց հետևում ընտրողի քվեարկությանը։ Թղթակցի հարցին՝ ինչո՞ւ էիք մոտեցել քվեախցիկին, անձը պատասխանել է՝ «լավ էի անում», այնուհետև հայհոյել է լրագրողին ու պահանջել հեռախոսը վերցնել և հեռանալ տեղամասից։ Դեպքի առիթով հարուցված գործով Գեղարքունիքի մարզի առաջին ատյանի դատարանը ընտրողի նկատմամբ ճնշում գործադրելու հայցը բավարարել է՝ անձին տուգանելով 500 հազար դրամ, սակայն մերժել է լրագրողի հայցը՝ որոշման մեջ նշելով, որ լրագրողի գործունեությունը չի խոչընդոտվել։ Դրա համար հիմք է ընդունվել այն, որ տեղի ունեցածից հետո լրագրողը չի լքել տարածքն ու շարունակել է աշխատել։ Ի դեպ, սույն անձը եղել է Ճամբարակի քաղաքաքապետի թեկնածու Վազգեն Ադամյանը և ընտրությունների արդյունքում դարձել է քաղաքապետ։
Լրագրողի ներկայացուցիչը պատրաստվում է դիմել Վճռաբեկ դատարան։
Հուլիսի 18-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) կայացել է Բյուրեղավան քաղաքի պոլիկլինիկայի տնօրեն Արմեն Մոսիկյանն ընդդեմ «Armlur.am» լրատվական կայքի հիմնադիր «Ժողովուրդ թերթի խմբագրություն» ՍՊԸ-ի գործով հերթական դատական նիստը։ 
Այս հայցի առիթը 2017 թ. օգոստոսի 4-ին «Armlur.am» կայքում հրապարակված «Դիակների տեղափոխման հաշվին գումար են աշխատել. ԲԿ-ի տնօրենին մեղադրանք է առաջադրվել» հոդվածն էր
։ Հայցվորը պահանջում էր հրապարակայնորեն հերքել պատիվը, արժանապատվությունը և գործարար համբավը արատավորող տեղեկությունները և զրպարտության համար որպես փոխհատուցում վճարել 2 միլիոն դրամ։ 

Օգոստոսի 1-ին հրապարակվել է այս գործով վճիռը, որով մերժվել է Արմեն Մոսիկյանի հայցն ընդդեմ «ArmLur.am» կայքի հիմնադրի։ Ընդ որում՝ դատարանը հղում է կատարել ՄԻԵԴ-ի հետևյալ դիրքորոշմանը. «լրագրողական ազատությունը ենթադրում է որոշ աստիճանի չափազանցություն, նույնիսկ սադրանքի դրսևորում լրագրողի կողմից»։ Դատարանը նաև արձանագրել է, որ գնահատող դատողության վերաբերյալ ապացույց ներկայացնելն անիրականանալի է, և նման պահանջն ինքնին կարող է խախտել կարծիք արտահայտելու ազատությանը, որը Եվրոպական կոնվենցիայի 10-րդ հոդվածով պաշտպանված հիմնարար իրավունք է։

Հուլիսի 19-ին Երևանի ընդհանուր իրավասության դատարանում (Արաբկիրի նստավայր) կայացել է «ՄԻԿՇԻՆ» ՍՊԸ-ն ընդդեմ «Ժողովուրդ թերթի խմբագրություն» ՍՊԸ-ի`զրպարտություն հանդիսացող տվալները հերքելու և  2 միլիոն դրամ փոխհատուցում վճարելու հայցով դատական նիստը։ Վեճի առիթը ս.թ. փետրվարի 14-ին պատասխանողի հիմնած «Armlur.am» լրատվական կայքում հրապարակված «Բողոքի ակցիա կառավարության շենքի հարակից այգում. նամակը կհասնի նախագահական» վերտառությամբ հոդվածն է
։ 

Օգոստոսի 2-ին դատարանը հրապարակել է վճիռը, ըստ որի՝ հայցը մերժվել է։ Դատարանն արձանագրել է, որ հայցվորի կողմից վկայակոչված հանգամանքները ապացույցներով չեն հիմնավորվել, իսկ լրագրողը գործել է բազմակարծության սկզբունքով։
Հուլիսի 21-ին «Իրազեկ քաղաքացիների միավորում» ՀԿ լրագրող Տիրայր Մուրադյանն իր ֆեյսբուքյան գրառմամբ հայտնել է, որ նույն ՀԿ ծրագրերի համակարգող Դանիել Իոաննիսյանը «Sut.am» կայքից հեռացրել է իր հոդվածն ու ավելի ուշ տեղադրել վերախմբագրված տարբերակը՝ առանց նախապես համաձայնեցնելու
։ Տիրայր Մուրադյանը կասկած էր հայտնել, որ Դանիել Իոաննիսյանի հանդեպ եղել է ճնշում, կամ, գուցե, շանտաժ, և դիմել էր լրագրողական կազմակերպություններին՝ խնդրելով ուշադրություն դարձնել գրաքննության այս օրինակի վրա։
Սրա հետ կապված ֆեյսբուքյան քննարկումներին արձագանքել է ԽԱՊԿ նախագահ Աշոտ Մելիքյանը՝ մասնավորապես, տարակուսանք հայտնելով, որ կառավարության ներկայացուցիչը հարցազրույց տալուց առաջ Դանիել Իոաննիսյանից օբյեկտիվ ու բազմակողմանի նյութի խոստում է հայցել ու ստացել, ինչն ինքնին նշանակում է, որ ծրագրերի համակարգողը, լրագրողին շրջանցելով, անհիմն պարտավորություն է իր վրա վերցրել, քանի որ ոչ լրագրողը, ոչ էլ «Sut.am» կայքն այդ պաշտոնյային առիթ չեն տվել իրենց անաչառությունը կասկածի տակ դնելու համար։
Կատարվածի առնչությամբ պարզաբանող նամակով է հանդես եկել «Իրազեկ քաղաքացիների միավորում» ՀԿ գործադիր տնօրեն Աշխեն Մուշեղյանը. «...Ծրագրերի համակարգողի այս գործողությունները հակասում են կազմակերպության ռազմավարական նպատակներին: Վստահեցնում եմ, որ միջադեպը պատշաճ քննության է ենթարկվել կազմակերպության ներսում և անհրաժեշտ հետևություններն արվել են՝ հետագայում նման դրսևորումները կանխելու նկատառումով» 
: 

Այսուամենայնիվ, միջադեպի արդյունքում Տիրայր Մուրադյանը հեռացել է կազմակերպությունից։

Հուլիսի 31-ին Տավուշի մարզի ընդհանուր իրավասության դատարանում (Իջևանի նստավայր) կայացել է «Հայաստանի հեռուստատեսային և ռադիոհաղորդիչ ցանց» ՓԲԸ-ն ընդդեմ «Իջևան ստուդիա» ՍՊԸ-ի գործով հերթական դատական նիստը՝ պատասխանողից 2 միլիոն 599 հազար 550 դրամ բռնագանձելու պահանջով։ Այս պարտքը գոյացել է հեռուստածրագրերի հեռարձակման համար նախատեսված՝ ՀՀՌՑ-ին «Իջևան ստուդիա»-ի կողմից չվճարված գումարներից։
Հեռուստաընկերության տնօրեն Նաիրա Խաչիկյանը ԽԱՊԿ-ի հետ զրույցում նշեց, որ մինչև 2015-ը պատշաճ կերպով կատարել է վճարումները, սակայն երբ 2016 թվականից ոլորտում պետության իրականացրած քաղաքականության արդյունքում ստուդիան դուրս մնաց թվային հեռարձակման անցնելու գործընթացից և շարունակեց գործել անալոգային ռեժիմով՝ կորցնելով լսարանն ու գովազդատուներին, հայտնվեց ծանր ֆինանսական վիճակում և դադարեցրեց վճարումները։   

Այս գործով հաջորդ նիստը նշանակվել է նոյեմբերի 6-ին։

Օգոստոսի 3-ին Վճռաբեկ դատարանը մերժել է վարույթ ընդունել Սիրանուշ Պապյանն ընդդեմ ՀՀ ոստիկանապետ Վլադիմիր Գասպարյանի գործով բողոքը։
Մայիսի 3-ին էլ Վերաքննիչ դատարանն էր մերժել Սիրանուշ Պապյանի բողոքը՝ Երեւանի Կենտրոն եւ Նորք-Մարաշ վարչական շրջանների ընդհանուր իրավասության դատարանի՝ Սիրանուշ Պապյանն ընդդեմ ՀՀ ոստիկանապետ Վլադիմիր Գասպարյանի գործով 2017 թ. նոյեմբերի 29-ին կայացրած վճռի առնչությամբ։ Հայցվորը դիմել էր վճռաբեկ ատյան։ 
Հիշեցնենք, որ 2016թ. ապրիլի 24-ին «Ծիծեռնակաբերդ» հուշահամալիրում «1in.am» եւ «Lragir.am» կայքերի լրագրող Սիրանուշ Պապյանի դիտարկմանը, թե ոստիկանությունը պարբերաբար խոսում է բարեփոխումների մասին, սակայն հասարակությունը դրանք չի տեսնում, ՀՀ ոստիկանության պետ Վլադիմիր Գասպարյանը հակադարձել է. «Ես էլ քո մեջ կին չեմ տեսնում»: Լրագրողը պատվին եւ արժանապատվությանը պատճառված վնասի հատուցման, ինչպես նաև մասնագիտական աշխատանքը խոչընդոտելու եւ գենդերային խտրականություն դրսեւորելու համար պատասխանատվության ենթարկելու պահանջով դիմել է դատարան։
Սիրանույշ Պապյանի շահերը դատարանում ներկայացնում է Խոսքի ազատության պաշտպանության կոմիտեի իրավաբանը, որը Սահմանադրական դատարան ներկայացնելու դիմում է նախապատրաստում, ինչպես նաև գանգատ՝ Եվրոպական դատարան ուղարկելու համար:
Օգոստոսի 8-ին վարույթ է ընդունվել ՀՀ երկրորդ նախագահ Ռոբերտ Քոչարյանի հայցն ընդդեմ «1in.am» լրատվական կայքի հիմնադիր «Սկիզբ Մեդիա Կենտրոն» ՍՊԸ-ի` զրպարտություն համարվող տվյալները հրապարակայնորեն հերքելու և փոխհատուցում վճարելու պահանջներով։

Հայցի առիթ է հանդիսացել նախ՝ ՍՊԸ-ին պատկանող «1in.am» լրատվական կայքում հունիսի 7-ին հրապարակված «Գրիգոր Գրիգորյանը ցուցմունք է տվել Քոչարյանի դեմ, վերջինս կարող է կալանավորվել» վերնագրով հոդվածը
։  Ապա՝  հունիսի 23-ին և 24-ին նույն լրատվամիջոցում տեղ գտած երկու հրապարակումները (հեղինակ` Սարգիս Արծրունի). «Ռոբերտ Քոչարյանի խուճապը. երկրորդ նախագահը` բանտի ճանապարհին»
 և «Հակահեղափոխության արյունոտ սիմվոլը` Ռոբերտ Քոչարյան»
։ Ավելի ուշ՝ հունիսի 28-ին, «1in.am»-ում հրապարակվել է նաև նույն հեղինակի մեկ այլ վերլուծական հոդված՝ «Քոչարյան-Սարգսյան. արյունոտ քսանամյակի շահառուները»
։
Ըստ հայցվորի՝ նշված հոդվածներում տեղ են գտել Ռոբերտ Քոչարյանի պատիվը և արժանապատվությունը արատավորող տեղեկություններ, քանի որ հրապարակայնորեն ներկայացված փաստերը չեն համապատասխանում իրականությանը: Ընդ որում, այս հայցը 2 անգամ վերադարձվել էր՝ փաստաթղթերի ոչ լիարժեք լինելու պատճառաբանությամբ։
Գործով նախնական դատական նիստը կայացել է սեպտեմբերի 24-ին։ Հաջորդ նիստը նշանակվել է հոկտեմբերի 8-ին։

Օգոստոսի 16-ին Վարչական դատարանում կայացել է «ԳԱԼԱ» հեռուստաընկերության հիմնադիր «ՉԱՊ» ՍՊԸ-ն ընդդեմ Գյումրու հարկային տեսչության գործով առաջին դատական նիստը։ 

Հիշեցնենք, մայիսի 7-ին ՀՀ վարչական դատարանը որոշում էր կայացրել նոր քննության առնել այս գործը, որը 11-ամյա պատմություն ունի։ Տվյալ որոշումը կայացվել է Մարդու իրավունքների եվրոպական դատարանի 2017 թ. մայիսի 4-ի որոշման ու 2018-ի ապրիլի 7-ին ՀՀ Վճռաբեկ դատարանի՝ այդ գործի վերաբերյալ նոր վճռի հիման վրա։

«ՉԱՊ» ՍՊԸ ներկայացուցիչ Կարեն Թումանյանը հակընդդեմ հայցով վարչական դատարանում պահանջում է անվավեր ճանաչել հարկային մարմինների կողմից 2007 թվականին 25 միլիոն 212 հազար 700 դրամի ակտը (հեռուստաընկերության հիմնադրից փաստացի գանձվել է 25.116.700 դրամ)։ Դատարանը պետք է պարզի՝ արդյո՞ք վարչական ակտը հիմնավոր էր։ Ընդ որում՝ վեճը պետք է քննվի քրեական տիրույթում, քանի որ խոսքը մեծ չափի գումարի չարաշահման մասին է,  ինչը հաշվի չի առնվել ՀՀ դատական 3 ատյաններում՝ սկսած 2007 թվականից, և ինչի վրա ուշադրություն է հրավիրել Մարդու իրավունքների եվրոպական դատարանը
։

Դատական նիստի ժամանակ ՊԵԿ-ը պնդել է գումարը վճարելու պահանջի մասին իր հայցը։ Ըստ փաստաբան Կարեն Թումանյանի՝ այս պահանջը հումորի էր նման, քանի որ գումարը վաղուց մուծված է, իսկ պետական մարմինն ասում է՝ գումարը չենք ուզում, բայց հայցը պնդում ենք։ Վարչական դատարանը որոշում է կայացրել որպես վկա հարցաքննության կանչել մի շարք անձանց, այդ թվում՝ ՀՌՀ նախկին նախագահ Գրիգոր Ամալյանին, որի ներկայացրած հաշվետվություններն է ժամանակին հարկային մարմինը հայցի համար հիմք ընդունել
։
Գործով հաջորդ նիստը նշանակվել է հոկտեմբերի 12-ին։ 
Oգոստոսի 17-ին Եղվարդի բնակիչները խոչընդոտել են «Ա1+» հեռուստաընկերության լրագրող Քնարիկ Հարությունյանի ու օպերատոր Սամվել Պողոսյանի մասնագիտական գործունեությունը։ Նկարահանող խումբը այցելել էր այդ քաղաքում գտնվող «Գյուղատնտեսական մեքենայացման եւ էլեկտրաֆիկացման  գիտահետազոտական ինստիտուտ»  ՓԲԸ՝ ահազանգի հետքերով: Ընկերության շենքերից մեկում ապօրինի բնակություն էր հաստատել 30 ընտանիք: «Ընկերության սեփականատիրոջ լիազոր ներկայացուցչի հետ խնդրի մասին խոսելուց հետո գնացինք լսելու նաեւ բնակիչներն՝ հասկանալու, թե ինչն է ստիպել նրանց ապօրինի ներխուժել ուրիշի մասնավոր տարածք: Պարզաբանում ստանալու մեր փորձերն ապարդյուն անցան: Բնակիչներից ոմանք կանգնեցին մուտքի մոտ եւ արգելեցին մեր տեղաշարժը: Նրանք հրաժարվեցին որեւէ բացատրություն տալ, մեր բոլոր հարցերը մնացին անպատասխան: «էս կամերան հավաքեք, գնացեք ստեղից, մարդիկ ոչ մի բան չպիտի իմանան, ոչ մի հարց չկա պատասխանելու», - ասում էին բնակիչները
։ Նրանք ստիպեցին անջատել տեսախցիկն ու դադարեցնել նկարահանումները տարածքում», - ԽԱՊԿ-ին հայտնել է «Ա1+»-ի լրագրող Քնարիկ Հարությունյանը: 
Օգոստոսի 17-ին Երևանի ընդհանուր իրավասության դատարանում (Ավան և Նոր Նորք վարչական շրջանների նստավայր) կայացել է քաղաքացի Նարինե Աբրահամյանն ընդդեմ լրագրող Քրիստինե Աղալարյանի գործով հերթական դատական նիստը։ 

Հիշեցնենք, որ հայցի առիթը «Lurer.com» կայքում 2017 թ. մայիսի 19-ին հրապարակված «Մեղրիի բժշկական կենտրոնն ընդդեմ ՊԵԿ-ի» վերտառությամբ հոդվածն է, որտեղ անդրադարձ է կատարվում Նարինե Աբրահամյանի՝ աշխատանքային գործունեության ընթացքում բազմաթիվ միջադեպերի ու սկանդալների կիզակետում հայտնվելուն
 (մանրամասները՝ ԽԱՊԿ 2018թ. առաջին եռամսյակի զեկույցում, տե´ս www.khosq.am, «Զեկույցներ» բաժնում)։  

Հաջորդ նիստը նշանակված է նոյեմբերի 9-ին։
Օգոստոսի 21-ին Սփյուռքի նախարար Մխիթար Հայրապետյանի արտաբերած այն հայտարարությունը, թե՝ «երկու-երեք ԶԼՄ-ներ կան, որոնք սթափվելու կարիք ունեն», որոշ լրագրողներ դիտարկեցին որպես ճնշում։ «Կա պետության հարց, երբ դուք ձեր գործողություններով վնասում եք, ես թույլ չեմ տա, թող հանրությունը տեսնի ու իր գնահատականը տա, թե ձեր հոդվածների պատճառով ինչ խնդիրներ են առաջացել սփյուռքում», - ասել է նախարարը
:
Ավելի ուշ լրագրողները խնդրել են վարչապետ Նիկոլ Փաշինյանին՝ մեկնաբանել նախարարի խոսքերը, ինչին ի պատասխան նա ասել է. «Ես որեւէ քննադատության համար որեւէ մեկին քարկոծելը չեմ ընդունում եւ կոչ եմ անում բոլորին, որպեսզի քննադատությանը վերաբերվեն կառուցողական, որովհետեւ ես անձամբ ցանկացած քննադատության մեջ տեսնում եմ հնարավորություն` գտնելու մեր սխալները եւ ուղղելու դրանք»
:
Օգոստոսի 24-ին Գերմանիայի կանցլեր Անգելա Մերկելի ու ՀՀ վարչապետ Նիկոլ Փաշինյանի ասուլիսի ժամանակ հայտարարվել է, որ արդեն որոշված է, թե որ լրագրողներն են հարցեր տալու։ Արդյունքում հարցեր են տվել միայն «Հ1»-ի ու «Արմենիա»-ի լրագրողները։ Այս մասին ԽԱՊԿ-ին ահազանգել է «Հայկական ժամանակ» օրաթերթի լրագրող Նարեկ Կիրակոսյանը։ 
Օգոստոսի 27-ին քաղաքացի Գայանե Ավագյանն ընդդեմ քաղաքացի Հովակիմ Կարապետյանի (երրորդ անձ է ճանաչվել ATV հեռուստաընկերության «Կիսաբաց լուսամուտներ» հաղորդաշարը) քաղաքացիական գործը Սյունիքի մարզի ընդհանուր իրավասության դատարանի Կապանի նստավայրից տեղափոխվել է Գորիսի նստավայր։

Հայցի առիթն այդ հաղորդաշարի 2017թ. մայիսի 29-ի թողարկման ընթացքում հնչած՝ անձնական կյանքի վարկաբեկիչ մանրամասներին վերաբերող տեղեկություններն են: Հայցվորը պահանջում է զրպարտություն համարվող տեղեկությունները հերքել, հրապարակայնորեն ներողություն խնդրել, որպես փոխհատուցում վճարել 800 հազար դրամ։

Նիստի օր դեռևս նշանակված չէ։

Օգոստոսի 28-ին Արարատի եւ Վայոց ձորի մարզերի ընդհանուր իրավասության դատարանում (Մասիսի նստավայր) կայացել է քաղաքացի Ասյա Խաչատրյանն ընդդեմ  «Ազգային անվտանգություն» կուսակցության նախագահ Գառնիկ Իսագուլյանի գործով նախնական դատական նիստը՝ զրպարտություն համարվող տեղեկությունները հրապարակայնորեն հերքելու, պատվին, արժանապատվությանը պատճառված վնասը հատուցելու պահանջով
:  Գործով երրորդ անձ են ճանաչվել «Առավոտ» օրաթերթի, «Araratnews.am», «Operativ.am», «168 ժամ» թերթի, «Henaran.am» լրատվական կայքերի հիմնադիրները։
Հիշեցնենք, հայցվորը վիճարկում է մարտի 28-ին Հայաստանում ԼՂՀ մշտական ներկայացուցչության խորհրդատու Գառնիկ Իսագուլյանի՝ «Հայելի» ակումբում տված ասուլիսի ընթացքում արտահայտած միտքը. «Ասյա Խաչատրյանը մեզ համար նորություն չէ: Չճշտված տեղեկություն է, որ Թբիլիսի հաճախ իր այցերի ժամանակ մեր, այսպես կոչված, ազատատենչ աղջիկը իր ընկերուհիների հետ մի քանի անգամ եղել է Բաքվում: Վրաստանով ավելի հեշտ է անցնել Ադրբեջան, առանց անձնագրի մեջ հստակ նշումների»։ Հայցվորը Իսագուլյանից ապացույց է պահանջում այն մասին, որ ինքը մի քանի անգամ եղել է Բաքվում՝ պահանջելով հերքում և կես միլիոն դրամի փոխհատուցում:  

Գործով դատական նիստ է կայացել նաև սեպտեմբերի 19-ին։ Հաջորդը նշանակված է հոկտեմբերի 22-ին։
Օգոստոսի 31-ին Վերաքննիչ քրեական դատարանը բավարարել է Երևանի ավագանու «Երկիր Ծիրանի» խմբակցության ղեկավար Զարուհի Փոստանջյանի բողոքը՝ կապված 2018 թվականի փետրվարի 19-ին Երևանի քաղաքապետարանում լրագրողների օրինական գործունեությունը խոչընդոտելու գործի հետ։

Հիշեցնենք. ավելի վաղ մերժվել էր թե՛ ՀՀ քննչական կոմիտե ուղարկված Զարուհի Փոստանջյանի դիմումը՝ լրագրողների օրինական մասնագիտական գործունեությունը խոչնդոտելու վերաբերյալ, թե՛ նրա բողոքը ՀՀ գլխավոր դատախազությանը՝ քրեական գործի հարուցումը մերժելու առնչությամբ, և ընդդիմադիր գործիչը դիմել էր Երևանի ընդհանուր իրավասության դատարան։ Հունիսի 11-ին դատարանը մերժել էր Զարուհի Փոստանջյանի բողոքը՝ անհիմն լինելու պատճառաբանությամբ, որից հետո՝ հունիսի 26-ին, ընդդիմադիր քաղաքական գործիչը բողոք էր ներկայացրել վերադաս ատյան։ 
Զարուհի Փոստանջյանն ակնկալում է, որ քրեական գործի շրջանակներում  Տարոն Մարգարյանն ու Երևանի քաղաքապետարանի տեղեկատվության և հասարակայնության հետ կապերի վարչության նախկին պետ Արթուր Գևորգյանը կներգրավվեն որպես մեղադրյալներ: 
Հիշեցնենք՝ ս. թ. փետրվարի 19-ին Երևանի քաղաքապետարանում խոչընդոտվել է «Ազատություն» ռադիոկայանի և «Ա1+» հեռուստաընկերության թղթակիցներ Ռուզաննա Ստեփանյանի և Սուսաննա Պողոսյանի մասնագիտական գործունեությունը
։ Լրագրողներն այնտեղ էին ավագանու «Երկիր ծիրանի» խմբակցության ղեկավար Զարուհի Փոստանջյանի հրավերով։  Ընդդիմադիր գործիչը նրանց է ներկայացրել քաղաքապետարանի գործունեության որոշ արատավոր փաստեր, այդ թվում նաև ծառայողական սենյակներից մեկում աշխատանքային ժամին թղթախաղով զբաղվելը, և այլն։ Լրագրողների աշխատանքին միջամտել է քաղաքապետարանի տեղեկատվության և հասարակայնության հետ կապերի վարչության պետ Արթուր Գևորգյանը (մանրամասները՝ ԽԱՊԿ 2018թ. առաջին եռամսյակի զեկույցում, տե՛ս www.khosq.am կայքի «Զեկույցներ» բաժնում)։ 
Օգոստոսի 31-ին Երևանի ընդհանուր իրավասության դատարանը վարույթ է ընդունել Արարատի մարզի Այգեստան համայնքի գյուղապետ Սոկրատ Հովսեփյանն ընդդեմ «Արմենիա» հեռուստաընկերության հիմնադիր՝ «Արմենիա ԹիՎի» ՓԲԸ-ի գործը։
Հիշեցնենք, որ հայցն արդեն մեկ անգամ վարույթ էր ընդունվել ս. թ. հունվարի 29-ին, իսկ օգոստոսի 22-ին գործի քննությունը տեղափոխվել էր մեկ այլ դատարան։ Վեճի առիթը «Արմենիա» հեռուստաընկերությամբ 2017 թ. դեկտեմբերի 17-ին հեռարձակված «Հերթապահ մաս» հաղորդումն է, որում նշվել է, թե գյուղապետ Սոկրատ Հովսեփյանը, չարաշահելով իր պաշտոնեական դիրքը, գյուղի սեփականություն հանդիսացող գազատար խողովակները հանել և վաճառել է։ Հայցվորը պահանջում է պարտավորեցնել պատասխանողին հրապարակայնորեն ներողություն խնդրել պատիվը, արժանապատվությունը և գործարար համբավն արատավորող, իրականությանը չհամապատասխանող տեղեկություններ տարածելու համար և որպես փոխհատուցում վճարել 3 միլիոն դրամ:
Նախնական դատական նիստի օր է նշանակվել նոյեմբերի 16-ին։
Սեպտեմբերի 11-ին «Lragir.am»-ի թղթակից Թեհմինե Ենոքյանը ֆեյսբուքում գրառում է կատարել այն մասին, որ «Լիդիան Արմենիա» ընկերության աշխատակիցները իր գործընկերների կողմից հեռարձակվող ուղիղ եթերից առանձնացրել են իր հեռախոսազրույցը, ապա հրապարակել դրանք ու վիրավորական արտահայտություններ գրել լրագրողի հասցեին։ Նա նաև նշել է, որ օրեր շարունակ ինչ-որ անձինք իր տան մոտ «օպերատիվ-հետախուզական» աշխատանքներ են իրականացնում, ֆիքսում ելումուտը
։
Թեհմինե Ենոքյանն այդ մասին հաղորդում է  ներկայացրել ոստիկանություն։ Սեպտեմբերի 25-ին լրագրողը նամակ է ստացել ՀՀ ոստիկանության Վայոց ձորի մարզային վարչության Ջերմուկի բաժնից, որով տեղեկացվել է՝ հրապարակման հիման վրա քրեական գործ է հարուցվել քրեական օրենսգրքի 140-րդ հոդվածի հատկանիշներով, լրագրողը ճանաչվել է տուժող։ Ավելի ուշ՝ սեպտեմբերի 30-ին, լրագրողը հրավիրվել և ներկայացել է ոստիկանություն՝ հարցաքննության։

Սեպտեմբերի 13-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) շարունակվեց «Հրապարակ» օրաթերթի թղթակից Վահե Մակարյանն ընդդեմ ԱԺ պատգամավոր Ռուբիկ Հակոբյանի գործի քննությունը։
Հիշեցնենք, որ 2016 թ. դեկտեմբերի 7-ին Ազգային ժողովի պատգամավոր Ռուբիկ Հակոբյանը «Հրապարակ» օրաթերթի թղթակից Վահե Մակարյանի նկատմամբ բռնություն կիրառելուց հետո ԱԺ դահլիճում, ինչպես նաև տարբեր հարցազրույցներում ու գրառումներում վիրավորական արտահայտություններ է թույլ տվել լրագրողի հասցեին՝ նրան անվանելով խուլիգան, տգետ, հանցագործ: Տեղի ունեցածի առնչությամբ Վահե Մակարյանը հայց է ներկայացրել դատարան՝ պատվի եւ արժանապատվության պաշտպանության պահանջով (մանրամասները՝ ԽԱՊԿ 2016 և 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում):

Այս գործով հաջորդ դատական նիստը նշանակվել է դեկտեմբերի 3-ին։

Սեպտեմբերի 14-ին Երևանի ընդհանուր իրավասության դատարանում (Աջափնյակ և Դավթաշեն վարչական շրջանների նստավայր) կայացել է քաղաքացի Մանուշակ Մկրտչյանն ընդդեմ «Կենտրոն» հեռուստաընկերության և ՀՀ քննչական կոմիտեի Աբովյանի քննչական բաժնի քննիչ Դ. Թովմասյանի գործով առաջին նախնական դատական նիստը։
Հայցի առիթը «Կենտրոն» հեռուստաընկերության «Հանցանքի հետքով» հաղորդման 2017 թ. դեկտեմբերի 17-ի թողարկումն է, որում երկու անձանց սպանած տղամարդը որոշ տեղեկություններ է տրամադրել իրավապահ մարմիններին 2013-ին կասեցված մեկ այլ գործի մասին
։ Մանուշակ Մկրտչյանը պահանջում է պատիվն ու արժանապատվությունը արատավորող տեղեկությունները հերքելու նպատակով իրեն կամ իր ներկայացուցչին անվճար հեռուստաժամանակ տրամադրել։
Սեպտեմբերի 26-ին դատարանը վճռել է կարճել գործը, քանի որ հայցվորը հրաժարվել է  հայցից։
Սեպտեմբերի 17-ին  ՀՀ ոստիկանության 6-րդ վարչությունը եւ Հատուկ քննչական ծառայության աշխատակիցները խուզարկություն են իրականացրել «Yerevan.today» լրատվական կայքի խմբագրությունում։ Փնտրվել են գաղտնալսող սարքեր, ստուգվել են նաեւ համակարգիչները՝ պարզելու, թե ինչպես է կայքը ստացել և հրապարակել ԱԱԾ տնօրեն Արթուր Վանեցյանի եւ ՀՔԾ պետ Սասուն Խաչատրյանի հեռախոսազրույցի գաղտնալսման YouTube-յան լինքը՝ համացանցում տարածում գտնելուց դեռ 2 օր առաջ։ Ըստ պաշտոնական պարզաբանման՝ խմբագրությունում կատարված խուզարկությունը որևէ կերպ առնչություն չի ունեցել իրականացվող լրագրողական գործունեության հետ, այլ բացառապես ուղղված է՝ ապահովելու գաղտնալսմանը վերաբերող քրեական գործի բազմակողմանի, օբյեկտիվ և լրիվ քննությունը
։
Այս առնչությամբ Խոսքի ազատության պաշտպանության կոմիտեն գործընկեր կազմակերպությունների հետ հանդես եկավ հայտարարությամբ, որում նշվում էր, որ առանց լուրջ հիմնավորումների կատարվածը կարող է «դիտարկվել որպես միջամտություն լրատվամիջոցի գործունեությանը և սպառնալ տեղեկատվության աղբյուրների պաշտպանվածությանը»։ Ուստի փաստաթղթի հեղինակները իրավապահներից պահանջեցին հնարավորինս շուտ խմբագրությանը վերադարձնել առգրավված սարքերը, փորձաքննության ավարտից անմիջապես հետո հրապարակել դրա հիմնական արդյունքները, իսկ նախաքննության ընթացքում հաշվի առնել նաև կայքի խմբագրի մատնանշած խախտումները
։ Կատարվածը դատապարտել է նաև «Լրագրողներ առանց սահմանների» միջազգային կազմակերպությունը։

Սեպտեմբերի 17-ին Շիրակի մարզի ընդհանուր իրավասության դատարանում (նստավայրը՝ Գյումրի) կայացել է Գյումրիի «Ցայգ» հեռուստաընկերության հիմնադիր «Ցայգ» ՍՊԸ-ն ընդդեմ «Շանթ» հեռուստաընկերության հիմնադիր «Շանթ» ՍՊԸ-ի՝ վերջինիս կողմից իրավունք խախտող գործողությունները դադարեցնելու պահանջով գործի հերթական դատական նիստը։ Այս գործով երրորդ անձ է ճանաչվել Հեռուստատեսության և ռադիոյի հանձնաժողովը։ Նիստը հետաձգվել է «Ցայգ»-ի ներկայացուցչի միջնորդությամբ, համաձայն որի՝ հայցվորը պատասխանողի գրանցման վայրը ճշտելու համար հարցում է կատարել և մինչև պատասխան ստանալը դատարանից ժամանակ խնդրել։

Հիշեցնենք. 2017-ի դեկտեմբերի 6-ին «Ցայգ» ՍՊԸ-ն դատական հայց է ներկայացրել, որի առիթը համապետական սփռում ունեցող «Շանթ» հեռուստաընկերության, հայցվորի գնահատմամբ, լիցենզիայով չնախատեսված գործունեություն իրականացնելն է Գյումրիում, մասնավորապես՝ գլխամասային ստուդիայի հեռուստաարտադրանքից տարբերվող տեղական գովազդներ, վճարովի ռեպորտաժներ և այլ հաղորդումներ հեռարձակելը: «Ցայգ» հեռուստաընկերության պահանջն է դադարեցնել «Շանթի»՝ Գյումրիում իրականացվող մարզային հեռարձակողին բնորոշ գործունեությունը:  

Գործով հաջորդ դատական նիստը նշանակվել է հոկտեմբերի 9-ին։
Սեպտեմբերի 20-ին Ազգային ժողովի բակում, խորհրդարանի հիմնադրման 100-ամյակի միջոցառումից առաջ, ԱԺ ՀՀԿ խմբակցության պատգամավոր Միհրան Պողոսյանը վիրավորական վերաբերմունք է ցուցաբերել լրագրողների հանդեպ. մատը թափահարելով նրանց վրա՝ Պողոսյանն ասել է. «Խելքներդ գլուխներդ հավաքեք՝ նորմալ հարցեր տվեք»։ Ապա՝ պատգամավորին դուր չեն եկել լրագրողների մյուս հարցերը, և նա այսպես է արձագանքել. «Ուրիշ հարցեր տվեք, ձեր հարցերը անիմաստ են» և այլն
։
Սեպտեմբերի 21-ին Երևանի Հյուսիսային պողոտայում «Բարգավաճ Հայաստան» կուսակցության առաջնորդ Գագիկ Ծառուկյանը, պատասխանելով լրագրողների այն հարցին, թե արդյո՞ք ինքն առնչություն ունի Ռոբերտ Քոչարյանի հետ, ոչ հարգալից վերաբերմունք է դրսևորել նրանց նկատմամբ՝ ասելով. «Չի կարելի անտեղի տեղը առիթավորվել ու անկապ տեղը ամեն անգամ նույն հարցը տալ»։ Ապա Ծառուկյանը լրագրողներին ցուցումներ է տվել, թե ինչ հարցեր տան
։
Սեպտեմբերի 23-ին՝ Երևանի ավագանու արտահերթ ընտրությունների օրը, 7/50 ընտրատեղամասում «Առավոտ»-ի լրագրող Հռիփսիմե Ջեբեջյանը տեսանկարահանել է մի քաղաքացու, որը քվեարկել է քվեախցից դուրս
։ Դա դուր չի եկել ընտրողի դստերը, և վերջինս փորձել է խոչընդոտել լրագրողի աշխատանքը՝ բռնելով արմունկից ու ասել. «Ինչի՞ եք նկարում իմ հայրիկին»: Լրագրողը տեղեկացրել է, որ ընտրական գործընթացը հրապարակային է, ԶԼՄ-ն իրավունք ունի լուսաբանել ողջ գործընթացը: Ավելի ուշ կինը, որը հեռացել էր ընտրատեղամասից, նորից հետ է եկել ու հանձնաժողովի քարտուղարից փորձել է ճշտել լրագրողի անունը և տեղեկացվելուց հետո հեռացել:
Նկատի ունենալով, որ տեղի ունեցածն առերևույթ պարունակել է ընտրություններին մասնակցող ԶԼՄ ներկայացուցչի լիազորությունների իրականացմանը խոչընդոտելու հատկանիշներ՝ սեպտեմբերի 25-ին Երևան քաղաքի դատախազության հանձնարարությամբ դեպքին վերաբերող հրապարակումն ուղարկվել է ՀՀ ոստիկանության Երևան քաղաքի վարչության համապատասխան ստորաբաժանումներ՝ ՀՀ քրեական դատավարության օրենսգրքի 180-181-րդ հոդվածներով սահմանված կարգով նյութեր նախապատրաստելու համար
:
Սեպտեմբերի 24-ին «Forrights.am» կայքը հայտնել է, որ Հայաստանի «Կյանքի խոսք» ավետարանական եկեղեցին դիմել է ՀՀ ազգային անվտանգության ծառայությանը՝ խնդրելով քրեական գործ հարուցել կրոնական թշնամանք հրահրելու հիմքով՝ հաշվի առնելով «Դուխով Հայաստան» ֆեյսբուքյան էջի և «Բլոգնյուզ» լրատվական կայքի հրապարակումները։ Եկեղեցու մամուլի խոսնակ, կրոնագետ Արմեն Լուսյանն ասել է, որ «օգոստոս ամսին «Ֆեյսբուք» սոցիալական ցանցում բացվել է «Դուխով Հայաստան» կեղծ էջը, որում պարբերաբար տարածվում են սուտ տեղեկություններ, իրականացվում է հակապետական քարոզչություն և բորբոքվում է կրոնական թշնամանք՝ հատկապես Հայաստանի «Կյանքի խոսք» ավետարանական եկեղեցու, վերջինիս հովվի և եկեղեցու անդամների նկատմամբ: «Բլոգնյուզ» լրատվական կայքն ու դրա գլխավոր խմբագիր Կոնստանտին Տեր-Նակալյանն էլ, ակնառու դիտավորությամբ, «Դուխով Հայաստան» կեղծ էջը վերագրելով «Կյանքի խոսք» եկեղեցուն, ներկայացրել են, թե իբր եկեղեցին իրականացնում է հակահայկական քարոզչություն»,- նշել է Լուսյանը
։
Սեպտեմբերի 25-ին Երեւանի ընդհանուր իրավասության դատարանում (Կենտրոն եւ Նորք-Մարաշ վարչական շրջանների նստավայր) կայացել է քաղաքացիներ Կորյուն Աթոյանը, Պարույր Քալանթարյանը, Լյուբա Մեհրաբյանը եւ Միհրդատ  Հարությունյանն ընդդեմ քաղաքացի Նորիկ Սարգսյանի գործով հերթական դատական նիստը։ Գործով երրորդ անձ են ճանաչվել «Առավոտ» օրաթերթ» և «Հրապարակ օրաթերթ» ՍՊԸ-ները։ 

Հիշեցնենք, որ հայցի առիթը 2016 թ. ապրիլի 15-ին «Հրապարակ» օրաթերթում տպագրված Նորիկ Սարգսյանի «Բաց նամակ Հայաստանի պետական տնտեսագիտական համալսարանի ռեկտոր պրն. Կ. Աթոյանին» եւ հունիսի 15-ին «Առավոտ» օրաթերթում տպագրված «Որտեղ է թաղված շան գլուխը» վերնագրով հրապարակումներն են: Հայցվորները վիրավորական եւ զրպարտչական են համարել նամակում տեղ գտած հետևյալ արտահայտությունները. «ՀՊՏՀ տնտեսական պատմության եւ իրավագիտության, այժմ՝ իրավագիտության եւ քաղաքագիտության ամբիոնի վարիչ Լ. Մեհրաբյանը (նա այդ պաշտոնում երբեք լեգիտիմ կարգավիճակ չի ունեցել) 2010-2013թթ. իմ նկատմամբ իրականացրել է բազմաբնույթ իրավական խախտումներ, մասնագիտական խտրականություն, հարկադիր աշխատանք, կեղծիքներ» (մանրամասները՝ ԽԱՊԿ 2016, 2017 թթ. տարեկան զեկույցներում, տե՛ս www.khosq.am կայքի «Զեկույցներ» բաժնում)։

Դատական հաջորդ նիստը նշանակված է դեկտեմբերի 4-ին։
Սեպտեմբերի 25-ին Երևանի ընդհանուր իրավասության դատարանում (Կենտրոն և Նորք-Մարաշ վարչական շրջանների նստավայր) կայացել է քաղաքացի Կարո Եղնուկյանն ընդդեմ «Իրավունք» թերթի հիմնադիր «Իրավունք մեդիա» ՍՊԸ-ի գործով (զրպարտության և վիրավորանքի միջոցով պատվին, արժանապատվությանը և բարի համբավին հասցված վնասի հատուցման պահանջով) առաջին դատական նիստը։

Հայցի առիթը «Իրավունք» թերթի 2017 թ. սեպտեմբերի 14-ի համարի «Բամբասանք» բաժնում հրապարակված հետևյալ արտահայտությունն է՝ «ՊՊԾ գունդը գրաված զինված խմբի գործով կալանավորված Կարո Եղնուկյանն այժմ ուղիներ է որոնում, որպեսզի «քաղբանտարկյալի» կարգավիճակից սեփական շուրթերով հրաժարվելու դիմաց իրեն արտաքսեն Հայաստանից, և դրանով գլուխն ազատի քրեական պատասխանատվությունից։ Սակայն, մեր աղբյուրի խոսքով, ԱՄՆ դեսպանատանը, կարծես թե, այնքան էլ ոգևորված չեն Եղնուկյանին սատարելու գաղափարով»։

Այս գործով հաջորդ դատական նիստը նշանակվել է նոյեմբերի 6-ին։

Սեպտեմբերի 26-ին «Politik.am» կայքը լուր է հրապարակել ՊԵԿ նախագահ Դավիթ Անանյանի մասին՝ մասնավորապես նշելով, որ նա ցանկացել է 350 միլիոն դրամի գործարք կնքել իր մտերիմների հետ. «Ըստ շրջանառվող խոսակցությունների՝ Դավիթ Անանյանը պաշտոնի նշանակվելուց հետո անհրաժեշտ աուդիտի համար  պահանջվող գումարի չափը մեծացրել է մինչև 350 մլն դրամ ու արել ամեն բան, որպեսզի այդ գնումը իրականացնի իր մտերիմների անվամբ գրանցված «Փի-Էյչ-Փի Աուդիտ» ՓԲԸ-ն»
: Ի դեպ, այս տեղեկությունը հրապարակելիս կայքը հիմնվել է շրջանառվող խոսակցությունների վրա, ինչին ի պատասխան՝ ՊԵԿ նախագահն իր ֆեյսբուքյան էջում հերքել է լուրը՝ այն համարելով զրպարտություն, որն արատավորում է իր պատիվն ու արժանապատվությունը
։ ՊԵԿ նախագահը նաև հրավիրել է իրավապահ մարմինների ուշադրությունն այն հանգամանքին, որ սույն հրապարակումը կարող է իր մեջ պարունակել սուտ մատնության հատկանիշներ։
Սեպտեմբերի 26-ին  «Նյուզ ԷՅ ԷՄ» ՍՊԸ-ն դատական հայց է ներկայացրել «1in.am» լրատվական կայքի թղթակից Սոնա Հարությունյանի դեմ
։ Հայցի պատճառը ֆեյսբուքյան էջում կատարված գրառումն է, որտեղ լրագրողը «News.am» կայքը կապել է Ռոբերտ Քոչարյանի անվան հետ։ «News.am»-ի հիմնադիրը լրագրողից պահանջում է 200 հազար դրամ որպես փոխհատուցում, բացի այդ՝ հերքում տպագրել, հրապարակային ներողություն խնդրել, ինչպես նաև լրագրողին պարտավորեցնել ֆեյսբուքյան իր էջում հրապարակել դատարանի վճիռը։
Այս գործում, ըստ լրագրողի, դեր է խաղացել նաև հետևյալ նախապատմությունը. նա օգոստոսի 28-ին գրել է «Երևանի քաղաքապետի ՀՅԴ թեկնածուն նախկինում մեղադրվել է Երևանի առաջին քաղաքապետի սպանության մեջ» վերտառությամբ հոդվածը՝ անդրադառնալով ավագանու ՀՅԴ-ական թեկնածու Միքայել Մանուկյանի անցյալին
։  Հոդվածին եղել է ՀՅԴ պատասխանը՝ «Միքայել Մանուկյանին զրպարտում են. ՀՅԴ պարզաբանումը» վերնագրով, որտեղ լրագրողն ու «1in.am»-ը մեղադրվում են էթիկայի նորմերը խախտելու, սուտ և միակողմանի տեղեկատվություն հրապարակելու մեջ
։
Սեպտեմբերի 26-ին  «Նյուզ ԷՅ ԷՄ» ՍՊԸ-ն հայց է ներկայացրել ընդդեմ «Հայկական ժամանակ» օրաթերթի հիմնադիր «Դարեսկիզբ» ՍՊԸ-ի
։ Հայցի առիթ է հանդիսացել «ՀԺ»-ի օգոստոսի 21-ին  հրապարակած «Արարատ, Արմնյուզ, Հ2, News.am, Երկիր Մեդիա, ֆեյքեր. որ լրատվամիջոցներն է «առել» Քոչարյանը» վերտառությամբ հոդվածը
։ Ըստ հայցվորի՝ հրապարակման մեջ «News.am»-ի վերաբերյալ մի շարք արտահայտություններով, ինչպես նաև հոդվածի վերնագրով վնաս է պատճառվել իր գործարար համբավին: «Նյուզ ԷՅ ԷՄ» ՍՊԸ-ն 200 հազար դրամի չափով փոխհատուցման պահանջ է ներկայացրել «Հայկական ժամանակ»-ի հիմնադրին: 
3. Տեղեկություններ ստանալու եւ տարածելու իրավունքի խախտումներ

2018թ. երրորդ եռամսյակի ընթացքում ԽԱՊԿ-ն արձանագրել է տեղեկություններ ստանալու եւ տարածելու իրավունքի խախտումների 22 փաստ, ինչը 10-ով ավել է նախորդ եռամսյակից, և 17-ով պակաս, քան անցյալ տարվա նույն ժամանակահատվածի՝ երրորդ եռամսյակի տվյալը։ 
Այդ խախտումներից միայն մեկի դեպքում է հայց ներկայացվել դատարան։ 
Դիտարկվող ժամանակահատվածում արձանագրված փաստերը, ինչպես նաեւ նախկինում գրանցվածների նոր զարգացումները, ներկայացնում ենք ստորեւ՝ ժամանակագրական կարգով։
Հուլիսի 9-ին «Հետք» էլէկտրոնային պարբերականի լրագրող Սեդա Ղուկասյանը գրավոր հարցմամբ դիմել է ԱԳՆ՝ խնդրելով հայտնել, թե արդյո՞ք նախկին կառավարության անդամները, նախկին վարչապետներ Կարեն Կարապետյանը և Հովիկ Աբրահամյանը, Վճռաբեկ դատարանի նախկին նախագահ Արման Մկրտումյանը, Անվտանգության խորհրդի նախկին անդամներ Վիգեն Սարգսյանը, Արմեն Գևորգյանը, Վլադիմիր Գասպարյանը, Էդվարդ Նալբանդյանը, ԱԱԾ նախկին պետ Գևորգ Կուտոյանը, ԱԺ նախկին պատգամավորները հանձնել են իրենց դիվանագիտական անձնագրերը հյուպատոսական վարչություն
: Լրագրողի հարցին պատշաճ պատասխան չի տրվել։ Նույն հարցմամբ խնդրվել է նաև տեղեկություն տրամադրել այն մասին, թե հունիս ամսվա տվյալներով՝ քանի՞ դիվանագիտական անձնագիր է հաշվառված։ Այս հարցին պատասխանելու համար նախարարությունը լրացուցիչ ժամանակ է խնդրել, սակայն դրանից հետո էլ տեղեկությունը տրամադրել է սահմանված ժամկետի խախտումով՝ օգոստոսի 25-ին։

Հուլիսի 10-ին հրապարակվել է «Իրազեկ քաղաքացիների միավորում» ՀԿ-ն ընդդեմ ՀՀ արտաքին գործերի նախարարության գործով վճիռը՝ 2013 թվականին չստորագրված Հայաստան-ԵՄ ասոցացման համաձայնագրի նախագծից որոշ հատվածների պատճենը տրամադրելու պահանջի վերաբերյալ։ 
Հիշեցնենք. 2014 թ. դեկտեմբերի 20-ին արված իր հարցմանն ի պատասխան հասարակական կազմակերպությունը նախարարությունից մերժում էր ստացել՝ գաղտնիության պատճառաբանությամբ և դիմել էր դատարան։ Վերջինս բավարարել էր հայցը՝ պարտավորեցնելով պատասխանողին տրամադրել այդ փաստաթուղթը։ Արտգործնախարարության բողոքի հիման վրա Վերաքննիչ վարչական դատարանը բեկանել էր առաջին ատյանի դատական ակտը և գործն ուղարկել նոր քննության։ Այն իրականացվել է 2017 թ. հոկտեմբերի 4-ից մինչև 2018թ. հունիսի 18-ը։ 
Դատարանի վճռով՝ «Իրազեկ քաղաքացիների միավորում» ՀԿ հայցը բավարարվել է այն պատճառաբանությամբ, որ պահանջված փաստաթուղթը գաղտնագրման ենթակա չէ, քանի որ նախարարությունը որևէ կերպ չի կարողացել ապացուցել դրանց պետական գաղտնիք լինելու հանգամանքը։ ԱԳՆ-ին պարտավորեցվել է ՀԿ-ին տրամադրել պահանջվող լուսապատճենները, նախարարությունից հօգուտ կազմակերպության բռնագանձել 4.000 դրամ՝ որպես հայց ներկայացնելու համար վճարված պետական տուրքի փոխհատուցում:

Հուլիսի 24-ին  ՀՀ վարչական դատարանում կայացել է «Factor.am» լրատվական կայքի հիմնադիր «Ֆակտոր» տեղեկատվական կենտրոնն ընդդեմ ՀՀ նախկին նախագահի աշխատակազմի Հասարակայնության և տեղեկատվության միջոցների հետ կապերի վարչության՝ տեղեկություն տրամադրելուն պարտավորեցնելու պահանջով դատական նիստը։ 

Հիշեցնենք. փետրվարի 8-ին «Factor.am» լրատվական կայքի թղթակից Սյուզան Սիմոնյանը գրավոր հարցմամբ դիմել էր վերոհիշյալ վարչություն՝ խնդրելով տեղեկատվություն ՀՀ նախագահի հրամանագրով ներում շնորհված անձանց մասին։ Պատասխանը եղել է ոչ լիարժեք
։ Լրատվամիջոցի հիմնադիրը հայց էր ներկայացրել դատարան, որը վարույթ էր ընդունվել մարտի 20-ին։

Գործով հաջորդ նիստը նշանակվել է հոկտեմբերի 12-ին։


Հուլիսի 30-ին «Ինֆորմացիայի ազատության կենտրոն» ՀԿ-ն հարցումով դիմել է Տարածքային կառավարման և զարգացման նախարարություն՝  Արագած լեռան ստորոտին գտնվող Քարե լճի ափին կառուցված ռեստորաններից մեկի գործունեության վերաբերյալ։ Հարցին տրվել է թերի պատասխան, որը չի բավարարել ՀԿ-ին։

Հուլիսի 30-ին «Aysor.am»-ի լրագրող Հասմիկ Համբարձումյանը Մարտի 1-ի քրեական գործին առնչվող հարցում է ուղարկել ՀՀ գլխավոր դատախազություն, սակայն հարցման պատասխանն այդպես էլ չի ստացել։ Լրագրողը ԽԱՊԿ հետ զրույցում նշել է, որ դատախազությունից չի ստացել նաև որևէ պարզաբանում՝ կապված պատասխանի ուշացման կամ չտրամադրման հետ, միայն ասել են, որ քննիչները ծանրաբեռնված են։ 
Հուլիսի 31-ին «Ինֆորմացիայի ազատության կենտրոն» ՀԿ-ն դիմել է Ֆինանսների նախարարություն՝ 2017 թ. և 2018թ.-ին ՀՀ պետական բյուջեից ՀԿ-ներին տրամադրված դրամաշնորհների և սուբսիդիաների մասին տեղեկություն ստանալու խնդրանքով: Ըստ ՀԿ-ի՝ պատասխանը թերի է տրվել:
Օգոստոսի 6-ին «Հետք» էլեկտրոնային պարբերականի լրագրող Սեդա Ղուկասյանը գրավոր հարցմամբ դիմել է «Քաղաքացիական պայմանագիր» կուսակցության վարչության նախագահ Սասուն Միքայելյանին՝ նրան ուղղելով ՔՊ-ի հետագա գործունեության հետ կապված մի շարք հարցեր։ Սեպտեմբերի 30-ի դրությամբ դրանք մնացել են անպատասխան։

Օգոստոսի 15-ին  «Ինֆորմացիայի ազատության կենտրոն» ՀԿ-ն դիմել է Սփյուռքի նախարարություն՝ 2017 և 2018թթ. ՀՀ պետական բյուջեից ՀԿ-ներին տրամադրված դրամաշնորհների և սուբսիդիաների մասին տեղեկության խնդրանքով: ՀԿ-ն նախարարության պատասխանը համարել է անհիմն մերժում, քանի որ ակնկալվող տեղեկատվությունը չի պարունակել պետական/ծառայողական, ինչպես նաև բանկային և առևտրային գաղտնիք, ինչպես պատճառաբանվել է գերատեսչության կողմից: Ավելի ուշ՝ սեպտեմբերի 6-ին, ՀԿ-ն դիմել է նախարարություն՝ խնդրելով լիարժեք պատասխանել օգոստոսի 15-ին արված հարցմանը։ Այս անգամ պատասխան առհասարակ չի տրամադրվել՝ առանց որևէ հիմնավորման։
Օգոստոսի 17-ին «Սիվիլնեթ» լրատվական կայքի լրագրող Գևորգ Թոսունյանը Պաշտպանության նախարարության կողմից օրենքի խախտմամբ՝ գրեթե 2 ամիս անց, ստացել է դեռևս հունիսի 22-ին ուղարկված իր հարցման պատասխանը, որը լրագրողին չի բավարարել։ Հարցումը հետևյալն էր. «Որքա՞ն գումար է հատկացրել Պաշտպանության նախարարությունը վերջին 4 տարիներին ԵԿՄ-ին»։ Պատասխանում ՊՆ-ն նշել է, թե լրագրողը նախաքննության տվյալներ է պահանջում, այն պարագայում, երբ հարցումը ուղարկելուց օրեր առաջ հարուցվել է քրեական գործ։ «Փաստորեն, ինձ անգամ հարցման ուղարկելու հաջորդ օրը կարող էին տեղեկացնել, որ իբր նախաքննական գաղտնիք եմ ուզում, ու չտային տեղեկատվություն, բայց 3 օր անց լրացուցիչ ժամանակ ուզեցին պատասխանի համար, դրանից հետո բոլոր ժամկետները խախտեցին, սպասեցրին, օրենք խախտեցին ու այսպիսի պատասխան տվեցին»,- ասել է լրագրողը ԽԱՊԿ-ին։
Օգոստոսի 20-ին ՀՀ վարչական դատարանը վարույթ է ընդունել «Իրազեկ քաղաքացիների միավորում» ՀԿ հայցն ընդդեմ ՀՀ գիտության պետական կոմիտեի՝ ի դեմս նրա նախագահ Սամվել Հարությունյանի։ Հայցվորը պահանջում է պարտավորեցնել կոմիտեին՝ 5-օրյա ժամկետում տրամադրել ՀԿ ծրագրերի համակարգող Դանիել Իոաննիսյանի 02.07.2018թ. Հ-1629 գրությամբ պահանջված տեղեկատվությունը՝ ՀՀ գիտության պետական կոմիտեում գաղտնագրման ենթակա տեղեկությունների գերատեսչական ցանկը՝ բացառությամբ պետական կամ ծառայողական գաղտնիք պարունակող մասերի։

Նախնական դատական նիստի օր է նշանակված հոկտեմբերի 25-ը։ 
Օգոստոսի 22-ին «Հայկական ժամանակ» օրաթերթի լրագրող Նարեկ Կիրակոսյանը կառավարությունից պատասխան է ստացել այն մասին, որ դեռևս 2 ամիս առաջ իր ուղարկած հարցումը չեն ստացել։ Նարեկ Կիրակոսյանը գրավոր հարցումով հունիսի 28-ին տեղեկություններ էր խնդրել «Կոնդի առանձնատների տնտեսություն» ՊՈԱԿ-ի մասին: Երկու ամիս անց կառավարության աշխատակազմից տեղեկացրել են, որ հարցումը չեն ստացել, իսկ մինչ այդ հաստատել էին, որ պատասխանի տրամադրումը ընթացքի մեջ է: Լրագրողն օգոստոսի 23-ին նույն հարցումը նորից ուղարկել է, բայց նորից պատասխան չի ստացել։
Օգոստոսի 28-ին «Հայկական ժամանակ» օրաթերթի լրագրող Նարեկ Կիրակոսյանը դիմել է ՀՀ կառավարություն՝ խնդրելով տրամադրել սեպտեմբերի 21-ի առթիվ պարգեւատրվողների ցանկը։ Մինչ օրս պատասխան չի ստացվել։
Օգոստոսի 28-ին «Aravot.am» լրատվական կայքի լրագրող Նելլի Բաբայանը հարցում է ուղարկել «Սանիթեք» ընկերություն՝ աղբահանության հետ կապված խնդիրների մասին։ Ընկերությունից պատասխան չի ստացվել, փոխարենը լրագրողին հրավիրել են սեպտեմբերի 14-ի ասուլիսին։
Սեպտեմբերի 9-ին «Ինֆորմացիայի ազատության կենտրոն» ՀԿ-ն դիմել է Պաշտպանության նախարարություն՝ տեղեկատվություն խնդրելով 2017 և 2018 թվականներին ՊՆ-ի կողմից տրամադրված նվիրատվությունների և նվիրաբերությունների մասին: Հարցումը մնացել է անպատասխան։

Սեպտեմբերի 10-ին ՀՀ վարչական դատարանում տեղի է ունեցել Ժուռնալիստների «Ասպարեզ» ակումբի խորհրդի նախագահ Լևոն Բարսեղյանն ընդդեմ «Հայաստանի պատմության թանգարան» ՊՈԱԿ-ի տնօրեն Գրիգոր Գրիգորյանի գործով հերթական դատական նիստը։ 

Հիշեցնենք, որ 2017 թ. մայիսի 10-ին Լևոն Բարսեղյանը գրավոր հարցմամբ դիմել է Գրիգոր Գրիգորյանին՝ ցանկանալով թանգարանի մասին մի շարք տեղեկություններ ստանալ։ Սակայն ՊՈԱԿ-ի տնօրենը չի պատասխանել հարցմանը՝ այդկերպ խախտելով «Տեղեկատվության ազատության մասին» ՀՀ օրենքը (մանրամասները՝ ԽԱՊԿ 2017 թ. տարեկան զեկույցում, տե՛ս www.khosq.am կայքի «Զեկույցներ» բաժնում)։ 

Հաջորդ դատական նիստը նշանակվել է նոյեմբերի 21-ին։

Սեպտեմբերի 18-ին  ՀՀ նախագահ Արմեն Սարգսյանն ընտրովի լրատվամիջոցների հետ այցելել է Ազգային արխիվ։ Այս մասին ԽԱՊԿ-ին հայտնել է «Հայկական ժամանակ» օրաթերթի լրագրող Նարեկ Կիրակոսյանը։ Լրագրողը նկատում է, որ առաջին անգամը չէ, որ խտրական վերաբերմունք է դրսևորվում նախագահականի կողմից։
Սեպտեմբերի 27-ին ՀՀ վարչական դատարանում կայացել է «Իրազեկ քաղաքացիների միավորում» ՀԿ-ն ընդդեմ ՀՀ էներգետիկ ենթակառուցվածքների և բնական պաշարների նախարարի՝ տեղեկատվություն տրամադրելուն պարտավորեցնելու պահանջով։ Կազմակերպության ծրագրերի համակարգող Դանիել Իոաննիսյանը տեղեկություն ստանալու գրավոր հարցմամբ դիմել էր նախարարին՝ խնդրելով տրամադրել գաղտնագրված տեղեկությունների գերատեսչական ցանկը: Սակայն նախարարությունից մերժել են՝ նշելով, որ այն գաղտնիք է պարունակում: 
Պատասխանողի ներկայացուցիչները թեև դատարանում առարկել են հայցի դեմ, բայց նշել են, որ նորից կքննարկեն պահանջված տեղեկատվությունը տրամադրելու կամ չտրամադրելու հարցը։
Հաջորդ դատական նիստը նշանակվել է դեկտեմբերի 6-ին։

Սեպտեմբերի 27-ին  ՀՀ վարչական դատարանում կայացել է «Իրազեկ քաղաքացիների միավորում» ՀԿ-ն ընդդեմ Ճանապարհային ոստիկանության գործով նախնական դատական նիստը՝ տեղեկատվություն ստանալու պահանջով։

Հիշեցնենք. դեռևս 2017 թ. հունիսի 1-ին ՀԿ-ն  հարցում էր ուղարկել Ճանապարհային ոստիկանություն՝ ակնկալելով տեղեկություն ստանալ առ այն, թե ՀՀ-ում հաշվառված մեքենաներից քանի տոկոսն է աջ ղեկով։ Այդ տեղեկության տրամադրումը մերժվել էր գաղտնիք պարունակելու պատճառաբանությամբ, ինչից հետո կազմակերպությունը հայց էր ներկայացրել վարչական դատարան՝ մերժումը ոչ իրավաչափ ճանաչելու պահանջով։ Գործը վարույթ էր ընդունվել 2017 թ. դեկտեմբերի 8-ին։
Հաջորդ դատական նիստի օրը դեռևս նշանակված չէ։

Հուլիս-սեպտեմբեր ամիսների ընթացքում ուղարկված հարցումներից 9 դեպքում «Ինֆորմացիայի ազատության կենտրոն» ՀԿ-ն պատասխաններն ստացել է ուշացումով։ Այդ թվում՝ 2 հարցում ուղղված է եղել Տարածքային կառավարման և զարգացման նախարարություն, 2-ը՝ Արտակարգ իրավիճակների նախարարություն, 1-ական՝ Մշակույթի, Պաշտպանության, Առողջապահության, Արդարադատության նախարարություններ, մեկը՝ Կառավարության աշխատակազմ։
ԶԼՄ-ՆԵՐԻ ՈՒ ԼՐԱԳՐՈՂՆԵՐԻ ԳՈՐԾՈՒՆԵՈՒԹՅԱՆՆ ԱՌՆՉՎՈՂ ԱՅԼ ԻՐԱԴԱՐՁՈՒԹՅՈՒՆՆԵՐ
Հուլիսի 20-ին Սյունիքի մարզի ընդհանուր իրավասության դատարանում շարունակվել է «Սյունյաց երկիր» թերթի խմբագիր Սամվել Ալեքսանյանն ընդդեմ քաղաքացի Մանյա Ծատրյանի գործով դատական նիստը, որտեղ Ալեքսանյանը հանդես է գալիս հակընդդեմ հայցով՝ զրպարտող տեղեկությունը հերքելու, նրա պատվին, արժանապատվությանը և գործարար համբավին պատճառված վնասը փոխհատուցելու պահանջով։ 

Հիշեցնենք. հունվարի 31-ին եւ փետրվարի 1-ին ՀՀ ոստիկանության Կապանի բաժնում «Սյունյաց երկիր» թերթի խմբագիր Սամվել Ալեքսանյանի դեմ թվով 3 քրեական գործ է հարուցվել: Դրանցից երկուսը ՀՀ քրեական օրենսգրքի 182-րդ հոդվածի 1-ին մասի հատկանիշներով են (այն է՝ շորթում)՝ Կապանի երեք դպրոցների տնօրենների եւ մեկ բնակչի հաղորդումների հիման վրա: Մեկը՝ ՀՀ քրեական օրենսգրքի 140-րդ հոդվածի 1-ին մասի հատկանիշներով է (այն է՝ անձին սեռական հարաբերության կամ սեքսուալ բնույթի, այդ թվում՝ համասեռական գործողություններ կատարելուն հարկադրելը)՝ քաղաքացի Մանյա Ծատրյանի՝ ոստիկանությանը տված հայտարարության հիմքով, ըստ որի՝ խմբագիրը ժամանակին սեռական ոտնձգության փորձ է կատարել իր նկատմամբ: Սրանից հետո Սամվել Ալեքսանյանը հանդես էր եկել վերոնշյալ հակընդդեմ հայցով։

Հաջորդ նիստը նշանակված է հոկտեմբերի 10-ին։ 

Ի դեպ, 2017-ի նոյեմբերի 1-ին էլ Սյունիքի մարզպետ Վահե Հակոբյանն էր հայց ներկայացրել Սյունիքի մարզի ընդհանուր իրավասության դատարան (Մեղրիի նստավայր)՝ ընդդեմ «Սյունյաց երկիր» թերթի հիմնադիր «Սյունյաց Աշխարհ» ՍՊԸ-ի։ Պատվին և արժանապատվությանը պատճառված վնասի հատուցման և հերքման պարտավորեցնելու պահանջներով հայցադիմումի առիթը 2017 թ. սեպտեմբերի 19-ին «Syuniacyerkir.am» կայքում  հրապարակված «Վահե Հակոբյանը ստել է. հայտարարագրում նշված տեղեկությունները եւ նրա ֆինանսական հոսքերն իրար չեն համընկնում, ինչը վկայում է հնարավոր կոռուպցիայի մասին» վերտառությամբ հոդվածն է։ Այս գործով դատական նիստ է կայացել հուլիսի 18-ին, հաջորդը նշանակվել է հոկտեմբերի 12-ին։
(((
Զեկույցը պատրաստվել է «Հանուն ժողովրդավարության՝ ազգային հիմնադրամի» (NED, ԱՄՆ) աջակցությամբ իրականացվող՝ Խոսքի ազատության պաշտպանության կոմիտեի ծրագրի շրջանակներում: Զեկույցում տեղ գտած տեսակետները եւ գնահատականները ԽԱՊԿ-ինն են եւ կարող են չհամընկնել «Հանուն ժողովրդավարության՝ ազգային հիմնադրամի» տեսակետների եւ դիրքորոշումների հետ:   
� �HYPERLINK "https://www.youtube.com/watch?v=nyk2jMD7MLM"�https://www.youtube.com/watch?v=nyk2jMD7MLM�


� �HYPERLINK "http://uicarmenia.org/4917"�http://uicarmenia.org/4917�


� �HYPERLINK "http://khosq.am/2018/07/10/%D5%A9%D5%BE%D5%A1%D5%B5%D5%AB%D5%B6-%D5%AA%D5%B8%D5%B2%D5%B8%D5%BE%D6%80%D5%A4%D5%A1%D5%BE%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-%D5%A1%D5%BC%D5%A1%D5%BE%D5%A5%D5%AC/"�http://khosq.am/2018/07/10/%D5%A9%D5%BE%D5%A1%D5%B5%D5%AB%D5%B6-%D5%AA%D5%B8%D5%B2%D5%B8%D5%BE%D6%80%D5%A4%D5%A1%D5%BE%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-%D5%A1%D5%BC%D5%A1%D5%BE%D5%A5%D5%AC/�


� �HYPERLINK "https://www.aravot.am/2018/07/03/968154/"�https://www.aravot.am/2018/07/03/968154/�


� �HYPERLINK "https://www.aravot.am/2018/07/17/970908/"�https://www.aravot.am/2018/07/17/970908/�


� �HYPERLINK "https://www.facebook.com/arpine.hovhannisyan.14/posts/2641966435829211?__tn__=K-R"�https://www.facebook.com/arpine.hovhannisyan.14/posts/2641966435829211?__tn__=K-R�


��HYPERLINK "https://web.facebook.com/arpine.hovhannisyan.14/posts/2603472549678600?__xts__%5b0%5d=68.ARB_fCJP0vQqFZpJSWswr8rnKGdCQS_dLhc7pfPysgfjcIT7e_b95rVEQBiOI07v59sti4wY6T7NNCDKHNwDJ4Yikc1ra4E5Qr0rsdjEtXmJhOXp2UhBZ5LSzvoVBxbfXDucRcE6ThOu&__tn__=-R"�https://web.facebook.com/arpine.hovhannisyan.14/posts/2603472549678600?__xts__[0]=68.ARB_fCJP0vQqFZpJSWswr8rnKGdCQS_dLhc7pfPysgfjcIT7e_b95rVEQBiOI07v59sti4wY6T7NNCDKHNwDJ4Yikc1ra4E5Qr0rsdjEtXmJhOXp2UhBZ5LSzvoVBxbfXDucRcE6ThOu&__tn__=-R�


� �HYPERLINK "http://www.parliament.am/news.php?cat_id=1&NewsID=10610&year=2018&month=08&day=20&lang=arm"�http://www.parliament.am/news.php?cat_id=1&NewsID=10610&year=2018&month=08&day=20&lang=arm�


��HYPERLINK "https://www.aravot.am/2018/09/19/981902/"� https://www.aravot.am/2018/09/19/981902/�  


� �HYPERLINK "https://web.facebook.com/armen.ashotyan/posts/10216281410126041?__xts__%5b0%5d=68.ARDYZZ1J2FG-5ILCPIIUGhQgUHCIL0BVH6P5qwePBxyRxssgT6f_yo2Dgfbhj6Gb6ubN3StFAO91A45wsQaH3U2ZxsEEQCbCV42ZJSyz1-6RlNZxQfSH3onh3LXBL-hM6CaipxA7QsNo&__tn__=-R"�https://web.facebook.com/armen.ashotyan/posts/10216281410126041?__xts__[0]=68.ARDYZZ1J2FG-5ILCPIIUGhQgUHCIL0BVH6P5qwePBxyRxssgT6f_yo2Dgfbhj6Gb6ubN3StFAO91A45wsQaH3U2ZxsEEQCbCV42ZJSyz1-6RlNZxQfSH3onh3LXBL-hM6CaipxA7QsNo&__tn__=-R�


� �HYPERLINK "https://web.facebook.com/lilit.xachatryan1/videos/1978261022237249/"�https://web.facebook.com/lilit.xachatryan1/videos/1978261022237249/�


��HYPERLINK "http://khosq.am/2018/08/09/%D5%AC%D6%80%D5%A1%D5%A3%D6%80%D5%B8%D5%B2%D5%B6%D5%A5%D6%80%D5%AB%D5%B6-%D5%A1%D6%80%D5%A3%D5%A5%D5%AC%D5%A5%D5%AC-%D5%A5%D5%B6-%D5%B4%D5%BF%D5%B6%D5%A5%D5%AC-%D5%AF%D5%A1%D5%BC%D5%A1%D5%BE%D5%A1/"�http://khosq.am/2018/08/09/%D5%AC%D6%80%D5%A1%D5%A3%D6%80%D5%B8%D5%B2%D5%B6%D5%A5%D6%80%D5%AB%D5%B6-%D5%A1%D6%80%D5%A3%D5%A5%D5%AC%D5%A5%D5%AC-%D5%A5%D5%B6-%D5%B4%D5%BF%D5%B6%D5%A5%D5%AC-%D5%AF%D5%A1%D5%BC%D5%A1%D5%BE%D5%A1/� 


� �HYPERLINK "https://www.hraparak.am/posts/5b7660b2e00d1b06b21270e5/%D5%BC%D5%B8%D5%A2%D5%A5%D6%80%D5%BF-%D6%84%D5%B8%D5%B9%D5%A1%D6%80%D5%B5%D5%A1%D5%B6%D5%AB-%D5%A9%D5%AB%D5%B4%D5%B6-%D5%A1%D5%B4%D5%A2%D5%B8%D5%B2%D5%BB-%D5%A9%D5%A1%D6%83%D5%B8%D5%BE-%D5%A3%D5%B8%D6%25"�https://www.hraparak.am/posts/5b7660b2e00d1b06b21270e5/%D5%BC%D5%B8%D5%A2%D5%A5%D6%80%D5%BF-%D6%84%D5%B8%D5%B9%D5%A1%D6%80%D5%B5%D5%A1%D5%B6%D5%AB-%D5%A9%D5%AB%D5%B4%D5%B6-%D5%A1%D5%B4%D5%A2%D5%B8%D5%B2%D5%BB-%D5%A9%D5%A1%D6%83%D5%B8%D5%BE-%D5%A3%D5%B8%D6%�


� �HYPERLINK "http://armtimes.com/hy/article/144390"�http://armtimes.com/hy/article/144390�


��HYPERLINK "http://investigative.am/news/view/xuzarkutyun-gaxtnalsum.html"�http://investigative.am/news/view/xuzarkutyun-gaxtnalsum.html� 


��HYPERLINK "http://khosq.am/2018/09/20/%D5%B0%D5%A1%D5%B5%D5%BF%D5%A1%D6%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-28/"�http://khosq.am/2018/09/20/%D5%B0%D5%A1%D5%B5%D5%BF%D5%A1%D6%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-28/�


��HYPERLINK "https://rsf.org/en/news/rsf-concerned-about-search-armenian-news-website"�https://rsf.org/en/news/rsf-concerned-about-search-armenian-news-website� 


� �HYPERLINK "http://www.armtimes.com/hy/article/143688"�http://www.armtimes.com/hy/article/143688�


� �HYPERLINK "https://www.azatutyun.am/a/28766203.html"�https://www.azatutyun.am/a/28766203.html�      


� �HYPERLINK "http://hetq.am/arm/news/85516/azh-yntrutyunneri-zhamanak-lragroxneri-ashkhatanqy-khochyndotelu-gortsov-tarec-knoj-nkatmamb-hetakhuzum-haytararvec.html"�http://hetq.am/arm/news/85516/azh-yntrutyunneri-zhamanak-lragroxneri-ashkhatanqy-khochyndotelu-gortsov-tarec-knoj-nkatmamb-hetakhuzum-haytararvec.html� 


� �HYPERLINK "http://www.ccc.am/hy/1428493746/3/5927"�http://www.ccc.am/hy/1428493746/3/5927�


� �HYPERLINK "https://factor.am/11295.html"�https://factor.am/11295.html� 


� �HYPERLINK "http://www.ccc.am/hy/1428493746/3/5945"�http://www.ccc.am/hy/1428493746/3/5945�


� �HYPERLINK "https://www.armenpress.am/arm/news/878103/hqts-n-kartchel-e-lragroxin-harvatselu-hamar-rubik-hakobyani.html"�https://www.armenpress.am/arm/news/878103/hqts-n-kartchel-e-lragroxin-harvatselu-hamar-rubik-hakobyani.html�   


� �HYPERLINK "https://www.youtube.com/watch?v=Fz7kW99aUj0"�https://www.youtube.com/watch?v=Fz7kW99aUj0�


� �HYPERLINK "https://www.aysor.am/am/news/2018/09/14/%D4%B3%D5%AC%D5%AD%D5%A1%D5%BE%D5%B8%D6%80-%D5%A4%D5%A1%D5%BF%D5%A1%D5%AD%D5%A1%D5%A6%D5%B8%D6%82%D5%A9%D5%B5%D5%B8%D6%82%D5%B6/1465062"�https://www.aysor.am/am/news/2018/09/14/%D4%B3%D5%AC%D5%AD%D5%A1%D5%BE%D5%B8%D6%80-%D5%A4%D5%A1%D5%BF%D5%A1%D5%AD%D5%A1%D5%A6%D5%B8%D6%82%D5%A9%D5%B5%D5%B8%D6%82%D5%B6/1465062�


� �HYPERLINK "https://www.1in.am/2430889.html"�https://www.1in.am/2430889.html�


� �HYPERLINK "https://www.youtube.com/watch?v=2N7f7uM_jAk"�https://www.youtube.com/watch?v=2N7f7uM_jAk�


��HYPERLINK "https://www.facebook.com/permalink.php?story_fbid=275935649707953&id=100018745601811&__xts__%5b0%5d=68.ARBwi9AkxbL11T52AuD87hvVOez5LhBMN9r7wy3esyhzskuGjDiYighKrt6-cY7X1XUB1zsydXX46FjONzNwFkmOwe27zzoMvAW6pYSdvahvbCPkNRCt48n5CTku2UvCCTz_u-xqfqgRDWcc-ZTHMWsJjS0aA"�https://www.facebook.com/permalink.php?story_fbid=275935649707953&id=100018745601811&__xts__[0]=68.ARBwi9AkxbL11T52AuD87hvVOez5LhBMN9r7wy3esyhzskuGjDiYighKrt6-cY7X1XUB1zsydXX46FjONzNwFkmOwe27zzoMvAW6pYSdvahvbCPkNRCt48n5CTku2UvCCTz_u-xqfqgRDWcc-ZTHMWsJjS0aA�


��HYPERLINK "http://khosq.am/2018/09/24/%D5%B0%D5%A1%D5%B5%D5%BF%D5%A1%D6%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-30/"�http://khosq.am/2018/09/24/%D5%B0%D5%A1%D5%B5%D5%BF%D5%A1%D6%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-30/�


� �HYPERLINK "https://web.facebook.com/azatutyun/videos/1483728875005818/?hc_ref=NEWSFEED"�https://web.facebook.com/azatutyun/videos/1483728875005818/?hc_ref=NEWSFEED�    


� �HYPERLINK "https://armlur.am/719027/"�https://armlur.am/719027/�


� �HYPERLINK "http://armlur.am/778668/"�http://armlur.am/778668/�  


� �HYPERLINK "https://web.facebook.com/tirayr.muradyan/posts/1794254593986269"�https://web.facebook.com/tirayr.muradyan/posts/1794254593986269�


� �HYPERLINK "https://sut.am/archives/3448"�https://sut.am/archives/3448�


� �HYPERLINK "http://www.1in.am/2366928.html"�http://www.1in.am/2366928.html� 


� �HYPERLINK "https://www.1in.am/2377848.html"�https://www.1in.am/2377848.html�


� �HYPERLINK "https://www.1in.am/2378232.html"�https://www.1in.am/2378232.html�


� �HYPERLINK "https://www.1in.am/2381003.html"�https://www.1in.am/2381003.html�


� �HYPERLINK "http://khosq.am/2018/05/25/%D5%A3%D5%A1%D5%AC%D5%A1-%D5%B6%D5%9D-%D5%A8%D5%B6%D5%A4%D5%A4%D5%A5%D5%B4-%D5%B0%D5%A1%D6%80%D5%AF%D5%A1%D5%B5%D5%AB%D5%B6-%D5%BF%D5%A5%D5%BD%D5%B9%D5%B8%D6%82%D5%A9%D5%B5%D5%A1%D5%B6-11/"�http://khosq.am/2018/05/25/%D5%A3%D5%A1%D5%AC%D5%A1-%D5%B6%D5%9D-%D5%A8%D5%B6%D5%A4%D5%A4%D5%A5%D5%B4-%D5%B0%D5%A1%D6%80%D5%AF%D5%A1%D5%B5%D5%AB%D5%B6-%D5%BF%D5%A5%D5%BD%D5%B9%D5%B8%D6%82%D5%A9%D5%B5%D5%A1%D5%B6-11/� 


� �HYPERLINK "https://www.youtube.com/watch?v=G2BRCaIUlR0"�https://www.youtube.com/watch?v=G2BRCaIUlR0�


��HYPERLINK "https://www.youtube.com/watch?time_continue=109&v=J0cR2VXmvfM"�https://www.youtube.com/watch?time_continue=109&v=J0cR2VXmvfM� 


� �HYPERLINK "https://lurer.com/?p=255408&l=am"�https://lurer.com/?p=255408&l=am�


� �HYPERLINK "https://www.aravot.am/2018/08/21/976331/"�https://www.aravot.am/2018/08/21/976331/� 


��HYPERLINK "https://www.aravot.am/2018/08/22/976509/"�https://www.aravot.am/2018/08/22/976509/�  


� �HYPERLINK "http://www.aravot.am/2018/05/07/955311/"�http://www.aravot.am/2018/05/07/955311/�


� �HYPERLINK "https://www.azatutyun.am/a/29048362.html"�https://www.azatutyun.am/a/29048362.html� 


� �HYPERLINK "https://www.facebook.com/tehmine.yenoqyan/posts/1897779590268586?__xts__%5b0%5d=68.ARAz3VISA9F-cl2LvF5W0up00fdh7FXPaV134HIz6i_SGZ7qXmcXEHLUd1HZn-H7rq-yaC-x9gRgDqkN6XoZgpJKmsgc94aI3Z0F6ZC4pv8RaArEEV2jvG2tH6jBFozkopQl370tuCwHPqYIvUvps_e76B6MCvJ7tHxm3AEgsllfKsQZJ"�https://www.facebook.com/tehmine.yenoqyan/posts/1897779590268586?__xts__[0]=68.ARAz3VISA9F-cl2LvF5W0up00fdh7FXPaV134HIz6i_SGZ7qXmcXEHLUd1HZn-H7rq-yaC-x9gRgDqkN6XoZgpJKmsgc94aI3Z0F6ZC4pv8RaArEEV2jvG2tH6jBFozkopQl370tuCwHPqYIvUvps_e76B6MCvJ7tHxm3AEgsllfKsQZJ�


� �HYPERLINK "http://kentron.tv/programs/social/hancanqi-hetqov/15598.html"�http://kentron.tv/programs/social/hancanqi-hetqov/15598.html� 


� � HYPERLINK "http://investigative.am/news/view/xuzarkutyun-gaxtnalsum.html" ��http://investigative.am/news/view/xuzarkutyun-gaxtnalsum.html�


��HYPERLINK "http://khosq.am/2018/09/20/%D5%B0%D5%A1%D5%B5%D5%BF%D5%A1%D6%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-28/"�http://khosq.am/2018/09/20/%D5%B0%D5%A1%D5%B5%D5%BF%D5%A1%D6%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6-28/�


� �HYPERLINK "https://youtu.be/XnH_tupwbWY"�https://youtu.be/XnH_tupwbWY�


� �HYPERLINK "https://youtu.be/nyk2jMD7MLM"�https://youtu.be/nyk2jMD7MLM�


��HYPERLINK "https://www.aravot.am/2018/09/23/982789/"�https://www.aravot.am/2018/09/23/982789/� 


��HYPERLINK "https://www.facebook.com/permalink.php?story_fbid=275935649707953&id=100018745601811&__xts__%5b0%5d=68.ARBwi9AkxbL11T52AuD87hvVOez5LhBMN9r7wy3esyhzskuGjDiYighKrt6-cY7X1XUB1zsydXX46FjONzNwFkmOwe27zzoMvAW6pYSdvahvbCPkNRCt48n5CTku2UvCCTz_u-xqfqgRDWcc-ZTHMWsJjS0aA"�https://www.facebook.com/permalink.php?story_fbid=275935649707953&id=100018745601811&__xts__[0]=68.ARBwi9AkxbL11T52AuD87hvVOez5LhBMN9r7wy3esyhzskuGjDiYighKrt6-cY7X1XUB1zsydXX46FjONzNwFkmOwe27zzoMvAW6pYSdvahvbCPkNRCt48n5CTku2UvCCTz_u-xqfqgRDWcc-ZTHMWsJjS0aA�


� �HYPERLINK "http://forrights.am/2018/09/24/%D5%AF%D5%B5%D5%A1%D5%B6%D6%84%D5%AB-%D5%AD%D5%B8%D5%BD%D6%84%D5%A8-%D5%A4%D5%AB%D5%B4%D5%A5%D5%AC-%D5%A7-%D5%A1%D5%A1%D5%AE%D5%9D-%D5%A4%D5%B8%D6%82%D5%AD%D5%B8%D5%BE-%D5%B0%D5%A1/"�http://forrights.am/2018/09/24/%D5%AF%D5%B5%D5%A1%D5%B6%D6%84%D5%AB-%D5%AD%D5%B8%D5%BD%D6%84%D5%A8-%D5%A4%D5%AB%D5%B4%D5%A5%D5%AC-%D5%A7-%D5%A1%D5%A1%D5%AE%D5%9D-%D5%A4%D5%B8%D6%82%D5%AD%D5%B8%D5%BE-%D5%B0%D5%A1/�

